
CONGREGATIO GENERALIS LXXIV 

25 novembris 1963 

Exc.mus P. D. P E R I C L E S F E L I C I , arch. tit. Samosatensis, secreta-
rius generalis Ss. Concilii: 

Faveant omnes audire! De mandato Summi Pontificis: feria IV, die 
4 decembris, hora 9, in hac Sacrosancta Basilica celebrabitur sessio pu­
blica Sacri Concilii, quae erit tertia a Concilio inito. In hac publica 
sessione examinabuntur, de iisdem suffragium feretur, et, si Deus dabit 
et Patres velint, approbabuntur decreta iam in congregatione generali 
approbata. Omnes Patres Concilii ab hac die iam intimantur ad so-
lemnem publicam sessionem. Aliae caerimoniae publicae sessionis com-
municabuntur per intimationem factam ab exc.mo D. praefecto Cae-
remoniarum Apostolicarum. 

Die autem 3 decembris, pariter hora 9, in hac Basilica, post Missae 
celebrationem coram Summo Pontífice, commemorabitur quartum cen-
tenarium Sacrosanctae Tridentinae Synodi. Habebit orationem comme-
morativam em.mus ac rev.mus D. cardinalis Ioannes Urbani, patr. Ve-
netiarum. 

Disceptationem hodie moderabitur circa cap. I de Oecumenismo 
em.mus ac rev.mus D. Iacobus Lercaro, arch. Bononiensis. 

Antequam legam nomina eorum qui verbum faceré postulaverunt, 
enixe rogo em.mos vel exc.mos praesides conferentiarum episcopalium 
ut, nisi iam fecerint, ad nostram secretariam deferant elenchos nominum 
selectorum pro electione facienda feria quinta próxima. Cum tempus 
exiguum vere sit, omnes supradicti praesides rogantur ut ad nostram 
secretariam elenchos deferant vel hoc mane vel amplius ante horam 
quintam post meridiem. 

Haec ergo sunt nomina: em.mi ac rev.mi DD. cardd. Paulus Aemi-
lius Léger, arch. Marianopolitanus in Canada, Ioseph Ritter, arch. S. Lu-
dovici in Stat. Foed. Amer. Sept., Augustinus Bea; exc.mi DD. Aemilius 
Guano, ep. Liburnensis in Italia, Ioseph Tawil, arch. vie. patr. Mel-
chitarum in Syria; rev.mus P. Anicetus Fernandez, mag. gen. O. P.; 
exc.mi DD. Ioannes Gahamanyi, ep. Butarensis in Rwanda, Andreas 
Pangrazio, arch. Goritiensis in Italia, Ioannes Canestri, ep. aux. em.mi 
card. Vicarii in Urbe, Anastasius Granados, ep. aux. Toletanus in Hi-
spania, Alexander Scandar, ep. Lycopolitanus in Aegypto, Ioannes Van 
Cauwelaert, ep. Inongoénsis in Congo, Stephanus Leven, ep. aux. S. An-

tonii in Stat. Foed. Am. Sept., Ioseph Cornelis, arch. Elisabethapolitanus 
in Congo, Ioannes Zoa, arch. Yaundensis in Camerún, Gabriel Manek, 
arch. Endehenus in Indonesia, Marcellinus Olaechea, arch. Valentinus 
in Hispania, Georgius FlahifT, arch. Winnipegensis in Canada, Anto-
nius López Aviña, arch. Durangensis in Mexico, Antonius de Castro 
Mayer, ep. Camposinus in Brasilia, Fridericus Melendro, arch. Nganchi-
mensis in Sinis, Raphael Gonzalez Moralejo, ep. aux. Valentinus in 
Hispania, Aurelius del Pino, ep. Ulerdensis in Hispania, Iucundus 
Grotti, prael. Ordinarius Acrensis in Brasilia, Alexander Goncalves 
do Amaral, arch. Uberabensis in Brasilia. 

PATRUM ORATIONES 
(De Oecumenismo cap. I) 

1 

E M . M U S P. D. PAULUS AEMILIUS C A R D . LÉGER 
Archiepiscopus Marianopolitanus 

Venerabiles Fratres, Observatores et Auditores carissimi, 

Vota duo habeo quae ad unitatem fovendam in materia doctrinali 
referuntur. 

Primum votum meum respicit accuratiorem praesentationem notae 
unitatis Ecclesiae. 

Ea quae in art. 1 dicuntur de unitate a Christo intenta, etsi vera 
optime exprimunt, tamen mihi incompleta videntur. 

Nos omnes scimus multos esse catholicos et non-catholicos qui 
aestimant Ecclesiam catholicam unitati nimis monolithicae favere. Et 
de facto, forsitan admitti posset Ecclesiam, praesertim ultimis saeculis, 
quadam immoderata uniformitate sive in rebus doctrinalibus, sive in 
cultu, sive in disciplina generali indulsisse. Etenim saepe factum est ut 
quaedam legitima requisita libertatis et diversitatis intra ambitum uni­
tatis fundamentalis aliquantulum neglegamus. 

Iam multi Patres, praesertim e regionibus Missionum, mérito extu-
lerunt momentum pro activitate missionaria recte ordinanda firmiter 
affirmandi unitatem in Ecclesia Christi nullum praeiudicium afierre posse 
legitimae libertati et diversitati. Momentum eiusdem affirmationis relate 
ad activitatem oecumenicam nullus est qui non videt. Nam etiam Eccle­
siae et Communitates separatae habent suas traditiones, suas institutio-
nes, thesaurum suum spiritualem quae legitime servare intendunt. 

Itaque, ut omnis aequivocatio vitetur circa unitatem quam Ecclesia 

catholica prosequitur, oporteret ut in ipsa enucleatione theologica uni-
tatis a Christo intentae non negligeretur fusius et clarius dicere quomodo 
in hac notione componi possent1 perfecta oboedientia et summa liber­
tas, vera unitas et magna diver sitas. Illam diver sitatem celebravit ipse 
Summus Pontifex in sermone suo inaugurali secundae sessionis. 

Secundum votum meum est ut melius schema provideat media ad 
dissensiones doctrinales solvendas. Etenim quaestiones doctrinales sum-
mam faciant difficultatem in re oecumenica. Et máxime interest ut in 
nostro schemate quaedam, pro posse, principia enuntiantur de hac ma­
teria, utque ille status mentis — apud catholicos, praesertim apud pa-
stores et theologos — promoveatur quo facilius unaquaeque oppositio 
solvatur. 

Omnes concordamus in hoc quod, in quaestionibus doctrinalibus 
una cum fratribus examinandis, caritas et Veritas nullum detrimentum 
pati debeant. Attamen nonne ulterius progredi possemus? Nonne clare 
affirmare debemus quod in nostra communi cum aliis fratribus investi-
gatione, prae ineffabilibus mysteriis divinis, Veritas facienda est non 
tantummodo in caritate et ver it ate 2 sed etiam in humilitate? 

Apud nos dogmata elaborata sunt post diuturnam inquisitionem 
theologicam quae saepe, in suis methodis, diversa est a modis cogitandi 
fratrum separatorum occidentis sicut et orientis. Ipsi fratres separati 
indagationem doctrinalem propriam fecerunt. Ex illis investigationibus 
quasi parallelis, exortae sunt differentiae quae a pluribus aestimantur 
insuperabiles. Mea opinione, illae discrepantiae non solventur nisi 
fratres separati et nos catholici inquisitionem communem Revelationis 
Christi faciamus in humilitate. In sua historia, infeliciter, Ecclesia multa 
schismata et haereses cognovit. Plura autem eorum soluta sunt, ut vidi­
mus apud Patres, non per viam auctoritativam, sed per progressum com­
munem in fide, in caritate et in humilitate. 

Iam pluries in hoc Concilio Ecclesia suam humilem et peregrinam 
conditionem exprimere voluit. Nec parvi momenti est voluntas ab Eccle­
sia manifestata sua peccata conhtendi. Nunc autem, Ecclesia, praesertim 
nostris diebus, indiget etiam humilitate intellectuali. Non raro dicitur 
Ecclesiam catholicam totam veritatem a Christo revelatam possidere, 
et de facto similis expressio in ipso textu nostri schematis invenitur ...3. 
Sane, adhibitis necessariis distinctionibus, haec expressio recte intelligi 
posset. Timeo tamen ne talis afHrmatio pluribus abscondeat nostram ra-
dicalem incapacitatem perfecte et exhaustive veritatem a Christo reve­
latam, his in terris, intelligendi. 

Nostra faciamus verba apostoli: Nobis minimis « data est gratia 
haec, evangelizare investigabiles divitias Christi »... 4. Itaque doctrina 

transcendentiae Dei mysteriorumque eius doctrinae infallibilitatis non 
contradicet; attamen, nostram infirmitatem revocando, illam doctrinam 
temperat. Praeterea, ilia Dei transcendentia immobilismum intellectua-
lem christianis omnino prohibet. 

Immobilismus in re doctrinali magnum obicem esse in via unitatis 
agnoscebat Papa Paulus VI , feliciter regnans,5 quando in sua ad Ob-
servatores allocutione, sequentia verba Augustini citabat: « Quaerite 
ut inveniatis et invenite ut adhuc quaeratis ». Prosequebatur Summus 
Pontifex dicendo: « Haec sententia S. Augustini nos omnes catholicos 
et non-catholicos spectat: authenticus christianus immobilismum non 
admittit ». 

Credo haec verba rectam viam ad difficultates doctrinales solvendas 
indicare. Et proponerem ut schema de Oecwnenismo investigationem 
theologicam ita describat ut, non tantum fratres separati sed nos quoque 
catholici, ad profundiorem cognitionem et accuratiorem expressionem 
Revelationis Christi semper incitemur. Dixi. 

In textu scripto tradito: 1 possunt. 2 deest. 3 (pag. 9, linn. 22-23) . 
4 (Eph. 3 , 8 ) . 5 deest. 

2 

E M . M U S P. D. IOSEPH C A R D . R I T T E R 
Archiepiscopus S. Ludovici 

Venerabiles Patres, 

In cap. I, Oecumenismus definitur vel, ut melius dicam, describitur 
« motus et actio ordinata ad illam unitatem christianorum fovendam 
quam Iesus Christus precibus postulavit ». Ilia unitas, cum sit finis 
ipsius motus, nisi fallor, principium oecumenismi fundaméntale existit. 
Unde conceptus eiusdem unitatis evolvi et enucleari debet. Hoc faceré 
videtur schema quando, in par. 1, de Ecclesiae unitate et unicitate dis­
sent. Sed principium minus aptum, ut mihi videtur, p r o f e r t L i c e a t 
mihi rationes huius obiectionis afierre et postea aliud principium 
prof erre. 

Principium fundaméntale oecumenismi, secundum quod ad hoc 
schema pertinet, debet esse pastorale, doctrinale et oecumenisticum. 

Primo, debet esse pastorale: etenim hoc est primum totius Con-
cilii intentum. Requiritur ergo non solum ut decreta aliquid faciendum 
statuant, sed etiam ut impetum et motivum efficace ad illud faciendum 
praebeant. Principium omnis motus, seu actionis, est finis, consideratus 

tamen non ut simplex terminus activitatis sed ut bonum eminenter desi-
derabile. Non sufHcit ergo ut schema de unitate Ecclesiae speculative 
tractet; debet manifestare unitatem christianorum ut quid bonum inae-
stimabilis valoris et divisionem christianorum ut malum aequalis ma-
gnitudinis. 

Principium fundaméntale debet esse doctrínale, siquidem illam solam 
unitatem quaerimus quam Christus vult. Insimul debet esse oecumeni-
sticum. In suis elementis etiam simplicibus, oecumenismus turn desideria 
turn actiones communes inter catholicos et fratres separates implicat, 
ideo etiam finem communem. 

Par. 1, ut iacet, conceptum unitatis profert quern soli catholici for-
maliter agnoscunt. Proinde alius conceptus, nec minus verus, requiritur. 
Certissime, omnes, catholici et non-catholici, illam unitatem urgenter 
et ardenter desideramus quam Christus vult. Sed et possumus et de-
bemus eamdem unitatem desiderare et actuóse prosequi sub aspectu 
magis concreto et magis specifico. 

Unitas christianorum est quid bonum et eminenter desiderabile, non 
solum quia est secundum Christi voluntatem, sed potius quia in aliquo 
sensu haec unitas est ipse Christus. Finis ultimus Ecclesiae, salutis 
humanae, ipsorum hominum, necnon omnium rerum, gloria est Dei 
et Christi. In terris, haec gloria Christi per Ecclesiam perficienda est: 
beneplacitum enim Dei est « instaurare omnia in Christo », ideoque 
« omnia subiecit Deus sub pedibus eius, et ipsum dedit caput supra 
omnem Ecclesiam » ...2. Hoc « omnia instaurare » sub Christo-Capite 
missio est, et vita, et ipsa natura Ecclesiae. Gloria Christi est unitas 
Ecclesiae. 

In sua praesenti conditione, longe existit Ecclesia a suae naturae 
perfectione. Sua unitate et sanctitate, Ecclesia debet mundo manife­
stare Christum, eius amorem et opus salvificum. Realiter tamen, propter 
suam divisionem et imperfectionem, Ecclesia scandalum est mundo: 
bene dicitur ergo in schemate: « divisionibus christianorum splendor 
vultus Christi in Ecclesia aliquantum obscuratur et regni divini incre-
mentum funeste retarda tur ». 

Gloriam Christi, unitatem Ecclesiae, omnes, catholici et fratres se-
parati, desideramus. Quidquid de natura Ecclesiae credimus, concordes 
agnoscimus hanc unitatem tunc obtentam iri quando omnes erimus unius 
«mensae Domini participes » unamque Eucharistiam celebrabimus: 
« quoniam unus panis, unum corpus multi sumus, omnes, qui de uno 
pane participamus »... 3 

Hoc est finis, ut mihi videtur, hoc est principium fundaméntale 
omnis oecumenismi, quod schema enucleare debuisset. Ex hoc omnibus 

constabit necessitas renovationis personalis et ecclesialis; ex hoc mani-
festabitur quam mala sit divisio et quam bona necnon desiderabilis sit 
unitas christianorum; ex hoc profluet sollicitudo caritativa pro omnibus 
hominibus-fratribus. 

Omnium Christum accedentium uniuscuiusque in propria Euchari-
stiae celebratione sit oratio ut omnes unum simus, ut ad agnitionem 
totius veritatis veniamus, et ut unum corpus ex uno pane fiamus. 

In fine, fratres carissimi, mihi liceat pauca verba adiicere quae ad 
rem minime conciliarem pertinent. Mors subitánea et violenta nostri 
praedilecti Ioannis Fitzgerald Kennedy, sicut iam nostis, episcopos 
Statuum Foederatorum Americae tanto dolore etiam nunc commovet. 
Vobis, fratres, gratias sinceras et ex imo corde prolatas agimus, pro 
omnibus condoloribus expressis et pro omnibus suffragiis promissis. Ubi 
non est caritas et mutua consideratio, odium, cuius ista mors est fruc-
tus, cor hominis facile capit. Oremus et laboremus in hoc Concilio ut 
nos, fratres dissentientes, semper in pace et caritate Christi, et ali-
quando in futuro etiam in eadem veritate christiana, vivamus. Dixi. 

In textu scripto tradito: 1 et secundum hoc mihi non placet. 2 {Eph. 1, 
10. 2 2 ) . 3 (1 Cor. 10 , 17) . 

3 

E M . M U S P. D. AUGUSTINUS C A R D . BEA 

Venerabiles Paires conciliares, 

Animo valde grato secretariatus noster ad promovendam unionem 
christianorum ea omnia accipit quae ad emendanda vel clariora red-
denda tria priora capita schematis proposita sunt. Quaedam ex illis 
tamen 1 quae dicta sunt fortasse paulo 2 uberius illustrare liceat} 

1. Ac primum quidem pauca de schematis titulo. Schema agit « de 
christianorum unitate promovenda ». A pluribus Patribus propositum 
fuit, ut etiam ipse titulus schematis eodem' fere modo enuntietur, ut 
ergo dicatur, ut titulus, « de christianorum unitate promovenda », et 
omittatur titulus Oecumenismi? Haec propositio a secretariatu ad unio­
nem fovendam omni qua par est cura examinabitur, ut dubia et6 obscu-
ritates, quae ex verbo « oecumenismi » oriri possunt et7 a pluribus 
Patribus nota sunt? amoveantur. 

2. In disceptatione pluries sermo fuit de periculis quae motio 
oecumenica creare possit: indifferentismi, interconfessionaJismi, falsi 
irenismi, dubii de fide, etc.10 Certe verum est talia pericula imminere, 
ubi quaestio unionis tractatur — ut, proh dolor!,n interdum fit — ab 

oratoribus vel scriptoribus, bonae quidem voluntatis, sed parum cautis 
et parum prudentibus. Remedium huius periculi tamen non in eo est, 
ut actio ad unitatem promovendam omnino omittatur, sed in eo est ut 
ab ipsis Sacris Pastoribus ei rite invigiletur, ut ipsa dirigatur et, ubi 
opus est, sollerter corrigatur. Dico: a Sacris Pastoribus. Officium enim 
unionem promovendi imprimis incumbit Ordinariis locorum, sicut in 
genere officium praedicandi Evangelium et pascendi gregem Christi. De 
unione christianorum promovenda a Sancta Sede et Secretariatu Unionis, 
qui eiusdem Sanctae Sedis nomine agit, principia quaedam et leges ge­
nerales statui poterunt12 et in « Directorio oecumenico », Deo volente,13 

statuentur et fusius explicabuntur, sed harum legum applicatio et accom-
modatio ad concretas circumstantias 1 4 ad e pisco pos locorum 1 5 spectabit. 
Evidens enim est condiciones religiosas in diversis orbis partibus valde 
diversas esse sicut diversus est modus agendi fratrum christianorum non 
catholicorum in diversis orbis regionibus. Haec autem plene cognosci, 
plene 1 6 diiudicari possunt tantum ab iis qui in illis locis 1 7 commorantur, 
ergo ab Ordinariis locorum et a conferentiis episcopalibus.1* Valde utile 
igitur erit, ut in diversis regionibus a conferentia episcoporum secreta-
riatus aliquis regionalis ad unionem fovendam 1 9 creetur, qui secretaria­
te 2 0 collaborans cum secretariatu romano et cum episcopis propriae 
regionis toti operi oecumenico attendat, invigilet illudque promoveat* 

3. Hoc modo etiam periculum, de quo dictum est,22 falsi cuiusdam 
oecumenismi vitabitur quod ab aliquibus timetur, et providebitur impri­
mis23' ut colloquia theologica ab iis tantum instituantur qui, ut iam sta-
tuit S. Officium in Instructione « De motione oecumenica » {anno24 

1949), qui25 « scientia theologica et firma sua adhaesione ad principia 
et normas hac in re ab Ecclesia statutas, ad ilia (colloquia) veré idóneos 
esse se26 probaverint » ...2 7, id quod explicitis verbis in nos tro 2 8 sche-
mate inculcatur (pag. 17 , . . 2 9 ) . Qui autem tales periti30 sint, multo me­
lius ab Ordinario loci sciri potest quam ab ullo dicasterio Romano. 
Quodsi colloquia hac ratione instituuntur, nullum omnino periculum 
indifferentismi est, cum ob idipsum instituantur, ut clare cognoscatur 
quae sit doctrina admittenda, et ut illa doctrina clare cognita et volita 
admittatur. Fratres nostri christiani non catholici, ut ex multiplici expe-
rientia notum mihi est3X fratres nostri christiani non catholici nullatenus 
desiderant, ut ipsis proponatur doctrina aliqua 32 catholica in forma atte-
nuata et diluente, sed potius 3 3 ut ipsis clare dicatur quid Ecclesia catho­
lica credat et doceat. Ceterum hoc in ipso3* schemate ...3 5 explicite dici-
tur his verbis: « Nil ab oecumenismo tarn alienum est quam ille falsus 
irenismus, quo puritas doctrinae catholicae detrimentum patitur vel eius 
sensus genuinus obscuratur » ...3 6. In eodem contextu insistitur talia 

colloquia « sub praesulum vigilantia » fieri oportere ... 3 7. Eorundem 
autem praesulum est etiam curare, ut simplices fideles qui in regionibus 
mixtae religionis quotidie cum non catholicis conveniunt et colloquun-
tur, in sua religione plene instructi sint, tarn institutione catechetica 
quam solidis et sobriis sermonibus, praedicationibus38 et conferentiis. 
Quodsi ita proceditur, motio oecumenica nostris fidelibus adeo non 
nocet, ut eos potius in cognitione et in amore fidei confirmet et pro-
moveat. 

4 . Dictum est schema nimis efferre quae apud fratres non catholi-
cos bona et vera inveniantur, sed doctrinam catholicam, doctrinam catho­
licam19 non satis proponi ... 4 0 Qua in re primo 4 1 notandum est schema 
nostrum 4 2 non dirigí ad non catholicos, sed ad ipsos 4 3 Ecclesiae catho-
licae filios. Supponitur hos — utinam semper et ubique — doctrinam 
catholicam cognoscere, de natura Ecclesiae, de Primatu, de infallibili-
tate, de unitate a Chris to implorata, et similia; tamen, clarius exponi 
poterunt aliquae veritates quae in nostra actione magni momenti sunt, 
sed non opus est repetere in hoc schemate to tarn theologiam catholi­
cam.44 E contra plerumque catholici nostri in multis regionibus nesciunt 
omnino 4 5 quae bona, quae pulchra, quae splendida 4 6 apud fratres non 
catholicos inveniantur. Prima autem condicio omnis actionis oecume-
nicae ea est, ut eos quibuscum agimus, recte cognoscamus, sincere ame-
mus et47 christiana caritate diligamus. Quare Summi Pontífices, inde a 
Leone X I I I , iterum atque iterum ostendunt quaenam, ut dicitur in sche­
mate,® vestigia Christi et dona Spiritus Sancti apud fratres nostros non 
catholicos inveniantur, praecise in virtute ipsius baptismi et gratiarum 
quae ipsis49 ex ipso baptismo fluunt. Quodsi hie modus procedendi 
schematis vituperatur, eo ipso vituperantur Summi Pontífices inde a 
Leone X I I I usque ad Paulum VI glorióse regnantem. 

Tandem 5. Negari videtur opportune fieri posse preces in communi 
pro unitate Ecclesiae, cum, ut dicitur,50 unusquisque hanc unitatem 
aliter atque aliter concipiat. Iamvero ipsa supralaudata Instructio S. Of­
ficii communem « recitationem Orationis Dominicae vel precationis ab 
Ecclesia catholica approbatae » minime reprobat ... 5 1, idque iure. Omnes 
enim, tarn catholici quam fratres nostri christiani non catholici?2 a Deo 
imploramus53 illam unitatem, quam Christus Dominus54 pro sua Ec­
clesia voluit, ipsi autem Deo relinquimus 5 5 decidendum, quando et quo-
modo haec unitas 5 6 perficiatur. Patet igitur 5 7 valde necessarium esse, ut 
fideles a suis pastoribus de hac re instruantur et58 ad tales precationes 
faciendas 5 9 prudenter praeparentur. 

Concludo. Ex dictis videtur elucere quanti momenti sit, ut omnes 
catholici recte iudicent de motione oecumenica, quae a Summis Pontifi-

cibus desideratur et in dies magis urgetur, sed etiam quanta prudentia 
et circumspectione peragenda et ab episcopis curanda, invigilanda, diri­
gencia et promovenda sit. Id autem non est obliviscendum hanc actio­
nem, dummodo rite perficiatur, efficaciter etiam conferre ad bonum ipso-
rum nostrorum60 fidelium. Ab eis enim postulat, ut dicitur in sche-
mate,61 vitae religiosae et moralis renovationem, profundiorem doctri-
nae catholicae cognitionem, caritatis generosae exercitium. Accedit quod 
Christus Dominus certe eos abundantiore gratia compensabit, qui ala-
criter collaborant, ut ipsius ardenti desiderio in dies magis satisfiat: 
« ut omnes unum sint ». Dixi. 

In textu script o tradito-. 1 deest. 2 deest. 3 oportet. 4 hoc. 
5 deest. 6 vel. 7 deest. 8 notatae. 9 Porro. 1 0 et sim. 
1 1 deest. 1 2 possunt. 1 3 deest. 1 4 deest. 1 5 episcopatum. 1 6 et . 
1 7 ibi. 1 8 deest. 1 9 deest. 2 0 deest. 2 1 attendit, et invigilat illudque 
promovet. 2 2 deest. 2 3 deest. 2 4 20 decembris. 2 5 deest. 2 6 sese. 
27 {A.AS. 4 2 , 1 9 5 0 , 1 4 5 ) . 2 8 deest. 2 9 lin. 5 . 3 0 deest. 3 1 deest. 
3 2 deest. 3 3 deest. 3 4 deest. 3 5 (pag. 17, linn. 5 ss.) . 3 6 (pag. 17, 
linn. 20 ss.). 3 7 (pag. 17, lin. 5 ) . 3 8 deest. 3 9 deest. 4 0 (cf. e. g. 
pag. 9 s.). 4 1 omnino. 4 2 deest. 4 3 deest. 4 4 dum. 4 5 nesciant. 
4 6 et pulchra. 4 7 sincera aestimatione prosequamur. 4 8 deest. 4 9 deest. 
5 0 deest. 5 1 (/. c. p. 146 n. V ) . 5 2 deest. 5 3 implorant. 5 4 deest. 
5 5 relinquunt. 5 6 deest. 5 7 utique. 5 8 deest. 5 9 deest. 6 0 deest. 
6 1 deest. 

Moderator: Velint Patres audire! Antequam suffragatio fiet de sche-
mate circa instrumenta communicationis socialis, audiamus loquentem 
em.mum D. card. Eugenium Tisserant, caput consilii praesidentiae. 

Praeses P. D. T I S S E R A N T : Venerabiles Fratres, hodie, fere ad adi-
tum huius aulae conciliaris, distributa sunt folia subsignata a quibus-
dam Patribus Sacri Concilii, quibus invitantur Patres ad suffragia fe-
renda contra schema decreti de instrumentis communicationis socialis, 
quod iam habuit ab hoc augusto coetu maioritatem longe ampliorem 
duabus tertiis partibus, quae ab Ordine Sacri Concilii celebrandi requi-
runtur, et ideo iam quoad singula capita probatum est. 

Praeses Sacri Concilii, simul cum moderatoribus, factum distribu-
tionis vehementer deplorat, quia perturbat libertatem atque tranquilli-
tatem Sacri Concilii, et propterea ipso Sacro Concilio indignum est. 

Moderator: Velit exc.mus D. Renatus Stourm, arch. Senonensis, le-
gere relationem circa expensos modos in schema de instrumentis com­
municationis socialis. 

SCHEMA DECRETI 
D E I N S T R U M E N T S COMMUNICATIONS SOCIALIS 

1 - MODI 

A P A T R I B U S C O N C I L I A R I B U S P R O P O S I T I 

A C O M M I S S I O N E CoNCILIARI DE F l D E L I U M A P O S T O L A T U ; 

D E S C R I P T I S P R E L O E D E N D I S E T D E S P E C T A C U L I S M O D E R A N D I S 

E X A M I N A T I 

Hie fasciculus Patribus distributus est die 22 novembris 1963 , in congregatione 
generali septuagésima tertia. 

Commissio Conciliaris de Fidelium Apostolatu; de Scriptis Prelo 
edendis et de Spectaculis moderandis, Modis a Patribus propositis circa 
Decretum « De Instrumentis Communicationis Socialis » singillatim ex-
pensis, sequentes Modos introducendos censuit, qui sunt: 

1. Pag. 6 Decreti emendati, lineis 10-13 

loco 

Ceterum totius Ecclesiae est 
huiusmodi instrumenta, laicorum 
praesertim opera, humano chri-
stianoque spiritu vivificare, ... 

2. Pag. 8, lineis 18-20 

loco 

Parentes vero gravissimum 
suum esse officium meminerint se-
dulo invigilandi ne spectacula, fo­
lia et alia huiusmodi, quae mori-
bus infensa sint, ... 

3. Pag. 12, lineis 29-30 

loco 

... ascitis ex varus nationibus rei 
peritis, etiam, si opus fuerit, lai-
cis. 

legatur 

Ceterum laicorum praesertim 
est huiusmodi instrumenta, huma­
no christianoque spiritu vivifi­
care ... 

legatur 

Parentes vero suum esse of­
ficium meminerint sedulo invigi­
landi ne spectacula, folia et alia 
huiusmodi, quae fidei aut moribus 
infensa sint, ... 

legatur 

... ascitis ex varus nationibus rei 
peritis, etiam laicis. 

Q U A E S I T U M G E N É R A L E 

An placeat expensio facta a Commissione Conciliari de Fidelium 
Apostolatu; de Scriptis Prelo edendis et de Spectaculis moderandis circa 
Modos Schema Decreti D E I N S T R U M E N T I S COMMUNICATION]: S SOCIALIS 

respicientes. 

E X C . M I D.NI RENATI S T O U R M , A R C H I E P I S C O P I SENONENSIS, COM­

M I S S I O N S C O N C I L I A R I S DE F l D E L I U M A P O S T O L A T U ; DE S C R I P T I S 

P R E L O E D E N D I S E T D E S P E C T A C U L I S M O D E R A N D I S , R E L A T O R I S 

G E N E R A L I S , D E MODIS SCHEMA D E C R E T I « D E I N S T R U M E N T I S 

COMMUNICATIONIS SOCIALIS » R E S P I C I E N T I B U S . 

Venerabiles Paires, 

Longe maiori parti Vestrum * placuit probare Prooemium et duo 
Capita schematis De Instrumentis Communicationis Socialis. 

Commissio de Fidelium Apostolatu; de Scriptis Prelo edendis et de 
Spectaculis moderandis gratias sincero animo Vobis refert pro Vestra 
fiducia. 

Nullo dubio, Modi nimis multi prima fronte esse videbantur. Re­
verá autem ad paucos reducuntur, cum multi Patres in eosdem Modos 
convenerint. Hac de causa, exempli gratia, introducendo verbum « fidei » 
in secundum Modum, qui Vobis proponitur, possibile fuit responderé 
petitioni a 152 Patribus propositae, dum vero Commissio satisfacere 
non potuit alii Modo a 125 Patribus proposito, qui speciem severitatis 
prae se ferre ei visus est, eo quod non congruebat spiritui positivo et 
constructivo, cui totum nostrum schema se conformare curavit. 

* Exitus suffragationum quae factae sunt in sexagésima séptima congregatione 
generali, die decima quarta mensis novembris habita: 

2 - RELATIO 

Prooemium et Caput I Caput I I (cum Clausulis) 

Votantes 
Maior pars requisita 
Placet 
Non placet 
Placet iuxta modum 
Vota nulla 

2 .168 2 . 1 2 6 
1.446 1 .418 
1.832 1 .893 

92 103 
2 4 3 125 

1 5 

Rebus sic stantibus, Commissio sine multa dificúltate attente exa­
minare potuit, non obstante temporis angustia, omnes Modos. Tunc ipsi 
Commissioni visum est multos ex eis opportunius insertos fore in « In-
structionem » pastoralem post-conciliarem, ad quam praefatos Modos 
transmitiere curabit, enixe rogans ut Ipsa eorum magni faciat. 

Ex paucis autem Modis qui extabant, Commissio retineri posse cen-
suit tres, qui textus schematis perficiunt, quin eius substantiam immu-
tent. His Modis enim notam severitatis textui superfluam suppressit atque 
partem, a schemate laicis late tribu tarn, meliorem in lucem posuit. 

Hos ergo tres Modos Commissio Vestrae approbationi submisse pro-
ponit, spe suffulta ut Vos, venerabiles Patres, benigne schema 1 probetis. 

In oratione: 1 hoc schema decreti — non autem constitutionis. 

Secretar tus generalis: Fient, venerabiles Patres, duae suffr agadones: 
prima respondendo ad quaesitum genérale quoad modos; secunda quoad 
integrum schema propositum. 

Nunc fit suffragatio, respondendo ad quaesitum genérale, quod sic 
sonat: « An placeat expensio facta a commissione conciliari de fidelium 
apostolatu; de scriptis prelo edendis et de spectaculis moderandis circa 
modos schema decreti de instrumentis communicationis socialis respi-
cientes ». Placet vel non placet. 

4 

E X C . M U S P. D . AEMILIUS GUANO 
Episcopus Liburnensis 

Venerabiles et dilectissimi Fratres, 

Quaedam addenda vel specificanda videntur in hoc capite de 
momento huius thematis necnon de principiis actionis oecumenicae. 
Ad hoc tendunt sequen tes propositiones. 

Propositio prima. Aliquid praemittatur de conscientia oecumenica, ut 
ita dicam, excitanda. Máxime cordi esse debet pastoribus, et in genere 
toti Ecclesiae, ut conscientia excitetur omnium fidelium circa gravis-
simum hoc factum, vehementer dolendum, Corpus scil. Christi vulne-
ratum esse per divisiones quae ipsum lacerant. Haec autem conscientia 
excitanda est, non solummodo in regionibus in quibus divisio imme­
diate patet, sed etiam in aliis in quibus longe maior numerus est ca-
tholicorum. Sentiant fideles factum hoc, et consequens problema, non 
tangere unam vel alteram regionem vel nationem, sed de hoc totam 

Ecclesiam in omnibus suis partibus doleré. Graves autem hae divisiones 
turbare non debent fidem credentis qui, verbo Christi confisus, pro certo 
scit Ecclesiam unam et sanctam deficere nunquam posse. Attamen ñe­
que negligentes huius condicionis (indifíerentes) nec tranquilli manere 
possunt christiani cuiusvis vel catholicissimae regionis, tanquam de re 
quae eos non tangat, vel de qua nullam responsabilitatem habeant. Nec 
putandum est problema oecumenismi, ut aiunt, relinqui vel delegan posse 
quibusdam tantum peritis et amatoribus. E contrario, totius corporis 
episcoporum et singulorum episcoporum, una cum omnibus suis fideli-
bus, est orare et operari ut omnes unum sint. 

Propositio secunda. Apertius in evidentiam ponantur maxima damna, 
quae ex divisione christianorum promanant, maxima bona quae ex eo-
rum unitate proveniunt, immo maximum bonum quod est ipsa unitas 
in corpore mystico Christi: 

a) Ut ab eis, quae non sunt principaliora, incipiamus. Gravia 
et urgentia problemata temporis nostri postulant, ut christiani omnes 
una simul suas vires pro posse ad ea solvenda c o n f e r a n t I n t e r haec 
gravia et urgentia problemata numeranda sunt: problema pañis quoti­
dian! pro omnibus hominibus; problema libertatis, et praesertim liber-
tatis in propria vita spirituali et religiosa explicanda; problema iustitiae 
et dignitatis humanae; problema pacis ...3. 

b) Homines saepe hodie profundis hiatibus, quibus alius ab alio 
segregatur, laborant, etiam si non sint invicem aperte inimici, vel etiam 
si, e contrario, in multis exterius et superficialiter similes sint et uniantur 
(v. g. in mediis technicis adhibendis, in spectaculis televisificis spectan-
dis, et in aliis huiusmodi). Homines nostri temporis egent profundiore 
unione in spiritu et veritate et amore. Hoc ...4 nonnisi per Christum et 
in Christo attingi potest. Multi forte ad Ecclesiam oculos convertunt, ex 
ea, plus minusve conscii, exspectantes salutem et veram et profundam 
unitatem familiae humanae. Tanto magis Ecclesia responderé valebit his 
hominum exspectationibus, in quibus latet Dei exspectatio, quanto ma­
gis eius unitas patebit ...5. 

c) Sed hoc praecipuum est: efficacia nuntii evangelici ad homines, 
et pulchritudo laudis, quae Deo ab Ecclesia danda est, condicionatur et 
proportionatur unitate christianorum in una Ecclesia. Voluntas enim 
Christi Domini est, ut omnes in ipso unum sint ... 6, et sic eum mani-
festent, eum Christum manifestent] ad imaginem et ad gloriam Patris 
et Filii et Spiritus Sancti, qui unum sunt ...8. Edoceantur autem christi-
fideles unitatem esse, ex una parte, iam praesentem in Ecclesia Christi 
et nunquam earn defuisse vel deficere posse; ex alia vero parte, earn 
esse continuo dynamice augendam, sive per accessionem, in dies plenio-

rem, ad plenitudinem unitatis Ecclesiae eorum qui iam per multa 
vincula Ecclesiae uniuntur, quamvis non plene, sive per augmentum 
vinculi caritatis. 

Propositio tertia. Tria momenta significentur, quibus progressive 
unitas inter christianos instaurari potest. 

Primum momentum (ab exterioribus incipiendo): collaboratio in 
temporalibus. Multa sunt in quibus catholici cum fratribus separatis col-
laborare possunt et debent, v. g. ...9 libenter in unum conveniendo ad 
solvenda problemata temporis nostri, de quibus supra dictum est. 

Secundum momentum: dialogus. Catholici et acatholici sese mutuo 
cognoscere et agnoscere debent ... 1 0. Perutile est ut dialogus, ut aiunt, ... 
inter se instaurent, in quo haec mutua cognitio et agnitio foveatur, in 
quo Christus et valores christiani mutuo appareant. Condiciones autem 
ut dialogus suos fructus afferat sunt: scientia et competentia; mutua 
fiducia et sinceritas; mutua claritas (italice « franchezza ») et humilitas; 
mutua caritas et comprehensio; communio in amore veritatis et Christi, 
et in desiderio plenae fidelitatis erga Dei verbum. Catholici autem, eius-
dem fidelitatis et fraternae caritatis causa, obsequentes esse volunt etiam 
in hoc, ut fratres separati norunt, principiis directivis quae a Matre 
Ecclesia promanant. 

Tertium momentum: intimiorem communionem supponit et excitat. 
Plures gradus habet: 

a) Catholici cum aliis omnibus christifidelibus commune desi-
derium habent et orant, ut verbum Dei, in Christo praesertim patefac-
tum, omnes homines fide accipiant, simul orant in eadem fide Christi 
fundati, ut voluntas Patris fiat et uni Deo honor sit et gloria. 

b) Eodem modo catholici, una cum plurimis christifidelibus alia-
rum denominationum, anhelant et orant ad hoc quod omnes credentes 
in Christum mysterio unitatis, quod est Eucharistia, participent, in 
qua Christus sumitur et offertur, et quae maximum signum est et ali-
mentum unitatis fratrum inter se, unitatis familiae humanae cum Deo. 

c) Catholici denique, peramanter desiderant, et ad hoc orant, ut 
omnes fratres separati munus episcopatus cum suo capite, successore 
Petri, et munus peculiare successoris Petri ad significandam, tuendam, 
augendam unitatem Corporis Christi agnoscant. 

Propositio quarta. Clarius agatur, in hoc ipso capite, de radice divi-
sionum, de fonte unitatis. Clare profiteatur radicem primam omnium 
divisionum inter christianos esse peccatum hominis, peccatum praesertim 
superbiae, inoboedientiae, incredulitatis, quo homines ad creaturas et 
ad seipsos tanquam centra mundi convertuntur et a Deo avertuntur. 
Fons autem et creator unitatis unus est Deus, per Christum qui facit 

utraque unum, et a cuius misericordia proinde, potius quam ab homi-
num conatibus, reditus ad unitatem et ad Deum sperandus est. Tamen, 
obliviscendum non est Deum relinquere in Ecclesia sua, inter homines 
peccatores, media et via ad unitatem homini vero operi Dei colla-
borandum esse per humilem agnitionem sui peccati et Dei gratiae, per 
oboedientiam, per fidem. Omnibus igitur nobis, qui ad creaturas conversi 
sumus et per hoc plus minusve vincula nostra cum Ecclesia relaxavimus, 
ad Ecclesiam, ad Christum, ad Patrem per fidem, spem, caritatem redeun-
dum esse ... 1 3. Ut autem Ecclesia catholica suam unitatem manifestet, 
et per hoc Christum manifestet, et ad Christum attrahat, necesse est ca-
tholicos inter se vinculo caritatis quam máxime uniri .. .M ; necesse est ut 
ministerium sacerdotii, in omnibus suis gradibus, semper clarissime ap-
pareat, et a fidelibus aestimetur, ut servitium caritatis et unitatis. In Ec­
clesia autem viventes, omnes nos continuo cooperari oportet, ut ipsa 
magis magisque una sit corpore et spiritu, usque ad diem plenitudinis 
Christi. Gratias. 

In textu scripto tradito: 1 I (vel in praeambulo, si ipsum praemittatur secun­
dum propositionem confratris episcopi Signini). 2 uniti immo, quantum fas 
est, etiam cum fratribus ad populum hebraicum, qui fuit populus Christi, perti-
nentibus, necnon cum omnibus hominibus qui Deum sincere venerantur vel quae-
runt, vel qui saltern veritatem et honestatem vitae diligunt. 3 ita ut omnes 
libero et tranquillo animo ad veritatem et ad uberiorem et profundiorem vi-
tam spiritus properare possint. 4 — ita nos omnes christiani credimus — . 

5 Tanto minus suam missionem Ecclesia adimplere poterit, quanto magis divisio-
nibus christifidelium laborabit. 6 sicut ipse unus est. 7 deest. 8 Quod 
si haec unitas vulnerata sit, voluntan Christi non obtemperatur, Christus ipse 
vulneratur. 9 praesertim. 1 0 in iis quae communia habent, quae quidem 
multa sunt, et in iis in quibus, infeliciter, sunt seiuncti. 1 1 —• qui dialogus a 
discussione aliquantulum distinguendus est — . 1 2 in annuncio verbi sui, in 
sacramentis misericordiae suae, in hierarchia quae viam indicat et portam Eccle-
siae aperit. 1 3 cuivis christianae communitati adnumeremur. 1 4 (oecume-
nismus inter catholicos). 

5 

E X C . M U S P. D. IOSEPH T A W I L 
Archiepiscopus tit. Myrensis, vie. pair. Melchitarum in Syria 

Venerabiles Patres, 

Super cap. I tres notationes proponere vellem. 
Prima notatio. In titulo sic enuntiato « de Oecumenismi catholici 

principiis » videtur haberi quidam error typographicus, dum expecta-

retur « de Oecumenismi catholics principiis » (idem in cap. IV, lin. 1). 
Si enim oecumenismus motus est omnium christianorum ad pleniorem 
unitatem, praedicari nequit sensu stricto catholicus nec orthodoxus nec 
anglicanus, dum, e contra, licet loqui de principiis sive catholicis sive 
orthodoxis sive anglicanis ...2 eiusdem oecumenismi. 

Secunda notatio. Par. 2, de divisionibus tractans, modo mere descrip­
tivo procedit, sed de theologia divisionis qua talis omnino silet. De hoc 
tamen, in Sacra Scrip tura, quoddam lumen inveniri posset. 

a) Populus Dei unitate gaudet quando, salutem quaerens in 
fide, Promissionem accipit; e contra, divisione dolet quando, in came 
se confidens, Promissionem amittit. Haec est theologia constans Libro-
rum Legis et Prophetarum, quae in Novo Testamento denuo verificatur 
in divisione maioris partis Israel, quae magis in lege quam in fide se 
confisa est. Postea, Ecclesia, novus Populus Dei, post tentationem « iu-
daizandi » cognovit etiam tentationem « hellenizandi » ...3, aut « latini-
zandi » ...4 ac denique « romanizandi » ... 5: tunc inventa est habens iusti-
tiam suam ex carne, non iam ex fide, sicut dicit S. Paulus.6 

b) Sed « sine paenitentia sunt dona et vocatio Dei »... 7, qui nun-
quam populum suum derelinquit, ita ut, si unitas per gratiam conceditur, 
divisiones adhuc ad maiorem gratiam ordinantur, ut omnes misericor-
diam consequamur. Haec sunt mirabilia Dei a Vetere Testamento usque 
nunc, ut divisiones quae a negatione gratuitatis salutis oriuntur, ad 
uberiorem tamen gratuitatem ordinantur. Visio bíblica de unitate et di­
visione populi Dei, in historia Ecclesiae, omnia ponit sub luce miseri-
cordiae et gratiae. Sicut dicit S. Paulus 8 : « Conclusit enim Deus omnia 
in incredulitate ut omnium misereatur » ...9. 

Tertia notatio. Paragrapho 3. Plene assentio cui dicitur pag. 9, 
linn. 31 ss. ( « i n necessariis unitatem...» et reliqua), ac pag. 10, 
linn. 25 ss. (« Hac de causa Synodus omnes catholicos... » et reliqua). 
Mihi liceat ista principia breviter illustrare. 

Patres Conciliares, quorum maior pars ritus est latini, forte mirati 
sunt quod in hac aula non omnes orientales inter se idem semper sonant. 
Talis diversitas, quae quidem, ut patet, plus minusve inter latinos inve-
nitur, ex rationibus tamen propriis provenit, quarum momentum oecu-
menicum neminem fugiet. 

a) Ex traditione ipsa. Nos omnes, una cum orthodoxis, heredes 
sumus traditionibus positivis et distinctis, sive byzantina, sive syriana, 
sive armena, sive coptica, substantialiter quidem similibus, revera tamen 
diver sis. 

b) Ex pondere psychologico historiae Ecclesiarum nostrarum. Iam 
a saec. v consolidatae sunt communitates distinctae, diutissime ante-

quam accesserunt ad fidem gentes Europae septemtrionalis aut orienta-
lis, aut Germaniae aut etiam 1 0 Angliae, ita ut vivamus distincte, alii a 
mille quingenti annis, alii, ut Maronitae, a mille trecenti annis. 

c) Ex diversis gradibus latinizationis quibus afflicti fuimus, cum 
ecclesiastice de facto latinizati sumus, etsi non de iure divino! De hoc, 
indicium est quod latine loqui vobis debeo. Attamen orientalis talis est 
non stirpe nec natione, sed traditione quadam apostólica, directa, ví­
vente, latinitate non contradicen te sed ab ea distincta. Scimus enim 
argumenta theologica « ex traditione », tum de Patribus orientalibus 
turn de Patribus latinis desumi, praecise ut inter se corroborent per 
originem distinctam. 

His dictis, intelligi potest quod communitates orientales magis la-
tinizatae necessitatibus oecumenicis minus sensibiles 1 1 factae sunt. Sic 
alius vel alius Pater, ista mente imbutus, potuit postulare pro tota Ec­
clesia catholica Iuris canonici Codicem unificatum aut iurisdictionem 
unicam pro quocumque territorio orientali... Sed cuicumque parum ser-
vavit intuitum positivum traditionis ac sensum profundum sanae ortho-
doxiae, haec omnia extra sensum evadunt. 

Conclusio. 
1. Ad titulum, proponitur « De catholicis principiis oecumenismi ». 
2. Proponitur quoddam prooemium ad cap. I: « De unitate et divi-

sione in historia salutis », cuius textus brevis scripto tradetur commis-
sioni competen ti. 

3. Omnes Ecclesiae catholicae in oriente vix duo pro centum totius 
orthodoxiae repraesentant, cuius numerus totalis ducenti milliones su-
perat (Byzantini: centum octoginta milliones; Copti-Ethiopi: quindecim 
milliones; Armeni: quinqué milliones; Syriani: quinqué milliones). Illae 
Ecclesiae catholicae momentum oecumenicum non habent nisi relative 
ad orthodoxiam, cuius traditionem repraesentare censentur. Unaquaeque 
enim ex illis exspectat pleroma suum. Communitas clausa considerari 
nequit sed potius statio in itinere unitatis. Iamvero si postularetur uni-
formitas, tum in códice tum in iurisdictione, tunc evanesceret unitas, 
tunc in solitudine mortali se includerent istae Ecclesiae ac in Ecclesia 
universali impedimentum unionem obstruens fierent. Dixi. 

In textu scripto tradito-. 1 etc. 2 etc. 3 (saec. v). 4 (saec. xi). 
5 (saec. xvi). 6 {Phil. 3 , 7-9) . 7 {Rom. 11 , 2 9 ) . 8 deest. 9 {Rom. 
11 , 3 2 ) . 1 0 deest. 1 1 penetrabiles. 

Animadversiones additae: 

Prooemium {De unitate et divisione in historia salutis). Unitas mysterium 
est « plenitudinis » Dei qui facit populum suum ac omnes « gentes coheredes et 

concorporales et comparticipes promissionis eius in Christo Iesu » {Eph. 3 , 6. 9 ) . 
Turn in Veteri Testamento turn in Novo Testamento, gratia unitatis in fide radi-
catur, ita ut populus Dei unitate gaudeat si, salutem in fide quaerens, promissio-
nem accipit, divisione vero doleat si, in lege aut in carne confidens, promissionem 
amittit. Sed « sine paenitentia sunt dona et vocatio Dei » (Rom. 11 , 2 9 ) , qui nun-
quam populum suum derelinquit, ita ut divisiones ad maiorem gratiam ordinentur 
et omnes misericordiam consequantur. 

Moderator: Velint Patres audire! Hora undécima cum quadrante 
fiet suffragatio de integro schemate decreti de mediis communicationis 
socialis. Rogantur ergo humanissime Patres ut pro illa hora suis locis 
stent. 

6 

R E V . M U S P. D. ANICETUS FERNANDEZ 
Magister generalis O. P. 

Venerabiles Patres, carissimi Observatores et Auditores, 

Plurima optima et laudanda continentur in hoc cap. I et in to to 
schemate, cuius titulus melius diceretur: « Principia catholica de Oecu-
menismo », ut optime dixit exc.mus arch. Caesaraugustanus et nunc 
audivimus; vel eligatur titulus nunc indicatus ab em.mo card. Bea.1 

1. Quae in hoc capite 2 ponuntur aequilibrio in genere 3 constant et 
bona Ecclesiae theologia fulciuntur ...4. 

Inter plurima et optima bona quae omnes de hoc Concilio exspec-
tamus, forsitan bonum principale iam obten turn est: nempe ilia maior 
comprehensio et ...5 affabilitas inter ...6 christianos, immo inter omnes 
homines. Abs dubio Concilium erit initium novae aetatis in qua relatio-
nes inter ...7 christianos et inter omnes homines erunt humaniores, non 
obstantibus casibus particularibus ab omnibus iustissime damnatis* Haec 
idea, hoc bonum iam divulgatum est per mundum universum. Necessa-
rium non est dicere quod meritum principale adscribendum est Summo 
Pontifici Ioanni XXII I , cui Ecclesia et tota humanitas servabunt grati-
tudinem perpetuam. Eumdem spiritum videmus splendescere in Paulo VI . 
In hac enim linea specialiter invenitur cap. I et totum 9 schema nostrum 
de Oecumenismo ... 1 0. 

Praesens caput et11 schema, insuper, catholicis theologis assentitur 
qui iam diu quaestionibus istis studuerunt; et illos praeterea ad prose­
quendum adhortatur. 

Quasdam tamen observationes velim humiliter proponere: 
I. De opere conversionum (i. e.: de individuis recipiendis in Ec-

clesiam catholicam, seu de reconciliatione individuali) et de ipsius rela­
tione cum oecumenismo catholico. 

Nonnulli fortasse sunt qui putent, quamvis immerito, oecumenismum 
operi conversionum et vigori praedicationis evangelicae iniuriam illa-
turum esse. 

Quare quatuor 1 2 quae sequuntur adnotare audeo, quippe quae má­
xime cordi sint ei qui Praedicatorum Ordini praeest. 

1. Toti catholicae Ecclesiae, Petri successori atque apostolorum 
successoribus, ministerium Verbi Dei a Christo commissum est, iuxta 
verba quae duodecim apostoli coram communitate in Ierusalem profe-
runt: « Nos vero ministerio verbi instantes erimus » ... 1 3. 

Quod ministerium tam late patet quam ipsum verbum Dei, et ad 
omnes creaturas respicit. Cunctis hominibus enim Evangelium, scil. bo-
num nuntium, praedicandum est: sive his qui Evangelium nunquam 
cognoverunt, sive eis qui verbum Dei iam audierunt. Imprimis certo of­
ficium nostrum est paroeciarum nostrarum fideles in dies melius evan­
gelizare. 

2. Unicum hoc ministerium ... 1 4 Dei sub diversis speciebus exsi-
stit, dependentibus ab hominibus eorumque casibus. Quae tamen diver-
sae formae unitatem ac complementum sibi comparant, mediante único 
ministerio Verbi Dei. 

Quatuor tamen principales formas hie memorare velim: 
Opus conversionum, respiciens illos erudiendos, quos Dei gratia 

iam nunc ad Ecclesiam catholicam inducit. 
Oecumenismus catholicus, cuius varia muñera in primo schematis 

capite recte describuntur. 
Opus missionale, scil. prima Evangelii praedicatio in finibus ter-

rarum, quae numquam illud cognoverunt. 
Opus demum evangelizationis fidelium, seu catholicorum. 

Quae omnia procedunt ab eodem Dominico praecepto: « Praedicate 
Evangelium omni creaturae » ... 1 5. 

3. Sequitur inde huiusmodi diversas formas unici ministerii Verbi 
Dei nullo modo sibi contradicere posse. E contra sibi mutuo auxiliantur. 
V. g.: opus conversionum, secundum contextum oecumenismi catholici 
positum, profunditate et obiectivitate valde proficit. 

Concludendo ergo. Vota nuncupo ut, in primo schematis capite, aut 
in alio schematis loco, membrum phrasis inseratur ad ostendendum 
mutuum complementum diversarum formarum ministerii verbi Dei, in 
quibus oecumenismus suum locum plane vindicet. 

« Divisiones gratiarum sunt, idem autem Spiritus. Divisiones mi-
nistrationum sunt, idem autem Dominus » ... I 6. 

4 . 1 7 Aliquid velim addere de valore testimonii in relatione cum prae-
dicatione, eo quod haec duo 1 8 intime connectuntur cum doctrina horum 
capitum et de illo pluries in aula conciliari loqui audivimus et quandoque 
dicta praeter intentionem dicentium ansam aequivocationis praebere 
possunt. 

Christus Dominus Ecclesiam suam fundavit prius cum sanctitate suae 
vitae et postea cum praedicatione sui Evangelii. Ita evidentissime ap-
paret in toto novo Testamento et expresse hoc docet S. Lucas cum volens 
paucis narrata in suo Evangelio complecti, ait: « Primum quidem ser-
monem feci de omnibus, o Theophile, quae Iesus coepit faceré et docere 
usque in diem, qua praecipiens apostolis, per Spiritum Sanctum, quos 
elegit, assumptus est » 

Hanc Ecclesiam a Christo Domino fundatam apostoli per mundum 
universum eodem modo propagaverunt: nempe, cum sanctitate vitae 
et praedicatione Evangelii. Unde ad consequendam renovationem vitae 
inter catholicos et efficaciam oecumenismi cum fratribus seiunctis, alia 
media efEcaciora esse nequeunt quam sanctitas vitae et perfectior cogni-
tio Evangelii eiusdemque praedicatio ardentior. 

Utrumque est omnino necessarium, sed nemo est qui momentum et 
necessitas primordialis sanctitatis vitae seu testimonii, ut hodie dicitur, 
ad perfectiorem instaurationem Regni Christi in terris, non videat. Iam 
S. Thomas docebat: « Si enim doctrina est bona, et praedicator malus, 
tunc ipse est occasio blasphemiae doctrinae Dei » ... 2 0. 

Attamen hodie quandoque tali modo quasi exclusivo in valore testi­
monii insistitur ac si esset sufficiens, ideoque omittenda vel minus aesti-
manda praedicatio vel propaganda religionis nostrae, eo quod per earn 
fieri potest violentia psychologica conscientiae. Hoc iam aperte scrip-
turn fuit. 

Ex exemplis Iesu Christi et apostolorum patet clara falsitas talis 
modi cogitandi et agendi. Unde necessarium non est in eiusdem confuta­
t i o n immorari. 

Oecumenismus sanus non solum non debet zelum apostolicum nec 
vigorem praedicationis enervare sed potius fovere et stimulare, ut me­
lius fides fidelium instruatur et corroboretur, et ita fideles aptiores red-
dan tur ad oecumenice agendum. 

Etiam mihi placet ut aliquid clarius de his duobus, nempe de testi­
monio vitae et de ministerio verbi Dei in his capitulis dicatur, ita ut 
momentum et necessitas utriusque clare appareat ... 2 1. Dixi. 

In textu scripto tradito: 1 deest. 2 eo. 3 deest. 4 Sanum quoque 
et utile iter pastorale indicant, secundum mentem Ioannis X X I I I et Pauli V I . 

5 caritas et. 6 omnes. 7 homines. 8 deest. 9 deest. 1 0 Unde 
valde est laudandum. 2. Huiusmodi schema temporum necessitatibus apte obviam 
fit, quo modo necessitates ipsae in pluribus regionibus pateant. 3 . Schema hoc 
super principiis generalibus sistit, ita ut diversi episcoporum coetus melius sta-
tuere possint in casu particulari quae pro diversis regionibus aptiora videan-
tur. 4 . 1 1 deest. 1 2 tria. 1 3 (Act. 6, 4 ) . 1 4 verbi. 1 5 (Mc. 16 , 1 5 ) . 
16 (1 Cor. 12, 4 ) . 1 7 I I . 1 8 deest. 1 9 (Act. 1, 1-2) . 2 0 (Horn, in 
Festo Patrocinii). 2 1 I I I . Aliae observations: 

1. Titulus schematis, ex una parte latius patet quam res in schemate contenta; 
ex alia vero angustior est. 

a) Latior est, quia oecumenismus simpliciter dictus et sine addito, nominat 
motum ecclesiarum omnium quae nomine christiano gloriantur ad unionem earum 
inter se in Christo Iesu, dum oecumenismus hie propositus est unice oecumenismus 
exhibitus ab Ecclesia catholica. 

b ) Angustior quoque, quia oecumenismus proprie dictus respicit christianos 
tantum, dum in hoc schemate porrigitur ad extráñeos etiam, nempe ad iudaeos et 
gentiles; ac insuper de libértate religiosa pertractat, quae certo non idem ac motio 
oecumenica. 

Ideo ergo deberent ab eo expungi duo ultima capita, solis retentis tribus primis: 
et quidem tunc titulus proprius et adaequatus schematis quod remaneret, esset 
huiusmodi: Principia catholica de oecumenismo, ut optime dixit in hesterna con-
gregatione generali exc.mus arch. Caesaraugustanus. 

2 . Desideratur maior claritas magisque completa expositio positionis Ecclesiae 
catholicae, saltern quantum ad tria haec puncta: 

a) Ipsam esse unice veram Ecclesiam Christi. 
b) Romanum Pontificem esse B . Petri successorem, primatum habere iuris-

dictionis ex iure divino super universam Ecclesiam, esseque infallibilem in defi­
niendo ex cathedra res fidei et morum. 

c) Fidem divinam totaliter amitti, cum quis voluntarie, scil. scienter et 
volenter denegat dogma fidei ab Ecclesia definitum, vel illud in dubium positi-
vum vertit. 

d) Fidem divinam amitti non posse sine peccato. Unde conscientia nun­
quam esse potest libera ad licite relinquendam fidem. 

3 . Desideratur quoque maior distinctio inter ecclesias orientales et ecclesias 
reformatas ab Ecclesia catholica dissidentes atque seiunctas; quia non est par con­
ditio omnium, sed longe diversa. E t tamen in cap. I , n. 2 (pag. 8, linn. 2 2 - 2 6 ) , 
indiscriminatim fit sermo de omnibus christianis separatis. 

4 . Libenter quidem agnoscimus bona omnia quibus Ecclesiae illae seiunctae 
tarn orientis quam occidentis ditantur et gloriantur. Quantum tamen ad bona 
stricte supernaturalia interiora, ut gratia et virtutes theologales, fides nempe, spes 
et caritas, quae in schemate admittuntur et ponderantur, accuratius et maiori cum 
distinctione exponi deberet. 

a) Alia enim est quaestio de ecclesiis quae baptismum admittunt valideque 
administrant, et alia de ecclesiis quae sacramentum illud negligunt vel respuunt. 

Qui enim baptismum negant et non recipiunt, non videntur habere fidem ve­
ram in Christum, multoque minus gratiam et caritatem, ut videtur concedí cap. I l l , 
n. 23 (pag. 2 5 , linn. 6-10) , quia neutra sine fide haberi potest. Ac insuper peccato 
originali consistere non possunt. 

b) Inter ipsos etiam qui admittunt sacramentum illud, atque rite ac valide 
recipiunt, distinctio facienda est adultorum a parvulis. 

Equidem res est omnes párvulos ante usum rationis rite baptizatos tam Eccle­
siae catholicae quam ecclesiarum ab ea separatarum gratiam et virtutes infusas 
recipere, fidem nempe, spem et caritatem, quantum ad habitus, licet nondum 
quantum ad actus, quorum tunc non sunt capaces: easque insuper conservare 
quamdiu in illo statu manent, eo quod incapaces sunt peccati personalis sicut et 
actus stricte humani. 

At vero de adultis, ac de ipsis parvulis cum iam ad aetatem maturiorem 
plenumque usum rationis pervenerint, alia res est; quia multipliciter peccare pos-
sunt, ac proin amittere gratiam et caritatem, immo et fidem atque spem si contra 
eas peccent. 

Ubi alia quaestio est de illis qui primo induxerunt et consummarunt separa-
tionem ab Ecclesia catholica; alia de his qui postea in ecclesiis ab eis inductis 
nati et educati sunt. E t quidem tunc, alia quaestio est de rudibus et simplicibus, 
qui bona fide et ignorantia moraliter invincibili veritatis Ecclesiae catholicae labo-
rant; alia de hominibus excultis et specialiter dicatis studio religionis christianae, 
in quibus ignorantia ilia vincibilis. 

c) Tandem est magna differentia notanda inter eos qui omnia sacramenta 
admittunt ac recipiunt, ut orientales, et eos qui baptismum tantum. Nam illi faci-
lius recuperare possunt gratiam per paenitentiae sacramentum, eamque colere et 
augere per receptionem aliorum sacramentorum. 

Alia erunt dicenda cum disceptabilis de singulis capitibus. 

7 

E X C . M U S P. D. IOANNES B. GAHAMANYI 
Episcopus Butarensis 

Venerabiles Patres, 

Quamquam plene adhaeremus spiritui oecumenico in schemate no-
stro expresso, tamen, nomine conferentiae episcoporum de Rwanda et 
de Burundi, men tern nostram adaperire volumus de hac quaestione. 

Quod dicere intendimus provenit a sensu nostro pastorali et pendet 
ab adiunctis pastoralibus ut inveniuntur in regionibus nostris Africae 
et fortasse in aliis regionibus. 

Schema nostrum imbutum est spiritu optimismi et verae caritatis 
erga omnes qui nobis uniuntur in Christo. 

Non minus clare exponitur in schemate, in cap. I , par. 1, voluntas 
qua Christus vult ut omnes homines in unum ovile, quod est Ecclesia 
catholica, congregentur. 

Sed nobis videtur quod non satis explicitantur consequentiae huius 
voluntatis divinae. 

Christus enim, a Patre missus est ut omnes homines salvi fiant, et 

ad hunc finem condidit Ecclesiam catholicam. Vult ergo ut omnes ho­
mines membra fiant Ecclesiae catholicae, et quidem visibili modo, h. e. 
receptione sacramentorum et submissione hierarchiae Ecclesiae. 

Quamquam nemo dubitat quin multis modis aliquis particeps fieri 
possit salutis a Christo nobis acquisitae, tamen, modo theocentrico 
progredi debemus, quia finis primarius omnis creaturae est gloria Deo 
procuranda, et hoc fit adhaesione voluntad eius; quae adhaesio est etiam 
sanctitas obiectiva. Non tantum dispositions subiectivas ad gloriam 
Deo procurandam et ad sese salvandum considerare debemus, sed etiam, 
et máxime quidem, ordinem obiectivum a Christo constitutum. 

Per hanc sanctitatem obiectivam, quae minime est exclusiva sancti-
tatis subiectivae, etiam plene constituitur populus Dei. 

Duae consequentiae pastorales huius conceptionis nobis videntur 
maximi esse momenti. 

Prima est obligatio catholicorum et máxime episcoporum et sacer-
dotum operandi ut omnes homines in Ecclesiam catholicam introeant. 
« Vae mihi si non evangelizavero », dixit S. Paulus; et haec verba sunt 
signum verissimum eius amoris erga Christum et erga proximum. Opus 
enim evangelizationis in sensu adducendi omnes homines ad Ecclesiam 
catholicam est fructus actionis Spiritus Sancti in nobis et effectus nostri 
amoris erga Deum et proximum. 

Attamen, saepe obiicitur quod non sit necessarium adducere omnes 
homines ad Ecclesiam catholicam, quia alio et interdum faciliori modo 
sese salvari possunt. Ad quod respondemus quod si Deus vult omnes 
homines in Ecclesiam catholicam introire, et si adhaesio Ecclesiae Chri­
sti est vera sanctitas obiective considerata, tunc omnes catholici debent 
hanc voluntatem divinam ad suum finem et effectum ducere. 

In hoc opere tamen oecumenismum máxime observari debet. Ec­
clesia catholica sese continuo renovare debet, mutua comprehensio in­
ter christianos semper crescere debet, et omnia in caritate et respectu 
libertatis omnium fieri debent. 

Consequentia altera voluntatis divinae quod omnes ad unum ovile 
pertineant est quasi interna Ecclesiae catholicae, nempe quod Ecclesia 
membra sua in veritate custodire debet. 

Quamquam collaboratio in spiritualibus et socialibus cum fratribus 
separatis optanda sit, tamen fieri non debet sine debita praeparatione 
fidelium. 

Indifferentismum esset damnum maximum tarn catholicis quam fra­
tribus separatis ipsis. Et periculum indifferentismi adest, nam nimis 
saepe dicere audivimus quod omnia aequalia sunt, et quod multis modis 
aequalibus homo sese salvari potest. Nec nos catholici, nec fratres sepa-

rati, hoc accipere possumus et volumus. Ideo cavere debemus ne fide-
les nostri, tarn Ecclesiae catholicae quam Ecclesiarum separatarum, in 
errorem ducantur, creando aliquam confusionem practicam inter Ec-
clesias. 

Optamus ut claro modo exprimatur haec prudentia pastoralis in sche-
mate nostro. 

S. Paulus optimum exemplum nobis dedit, nam et ipse omisit quae 
in se bona vel indifferentia sunt, ne scandalum fiat. Et nos hoc modo 
procederé debemus. 

Omnimodo considerari debet conscientia omnium, ne ea quae ex ca­
ritate, fide et veritate orta sunt, in damnum animarum eveniant. Hoc 
quidem máxime ad episcopos spectat qui sunt custodes fidei et pastores 
gregis. 

Conclusio: Optamus ut clare exprimatur in textu obligado omnium 
catholicorum adducendi non catholicos ad Ecclesiam; hoc autem fieri 
potest diver sis modis, secundum vocationem uniuscuiusque, sed semper 
suaviter et in mutuo respectu. 

Simul et in luce ponatur prudentia pastoralis in oecumenismo ope­
rando, ne ad indifferentismum et damnum animarum perveniat. Dixi. 

8 

E X C . M U S P. D. ANDREAS PANGRAZIO 
Archiepiscopus Goritiensis et Gradiscanus 

Venerabiles Patres, 

Ut schema, quod in genere placet, perfici possit, liceat mihi quas-
dam observationes proponere, quarum prima respicit descriptionem Ec­
clesiae catholicae, quae in hoc schemate fit, secunda descriptionem com-
munitatum non-catholicarum, tertia comparationem inter Ecclesiam ca-
tholicam et alias communitates ecclesiales. 

1. Schema mihi in hoc aliquo modo deficere videtur, quod Ecclesiam 
catholicam modo nimis statico et abstracto describit, et non satis 
refert aspectum dynamicum et historicum-concretum Ecclesiae, qui ta­
men pro dialogo oecumenico magni momenti esse videtur. Scil.2 non satis 
apparet ...3 mysterium historiae Ecclesiae ...4. 

In historia populi Dei Antiqui Foederis Ecclesia tamquam in ima­
gine typica mysterium propriae historiae suae contemplari potest et de­
bet, dicente S. Paulo, loquente de populo Israel, ad Ecclesiam Corin-
thiam: « Haec autem omnia in figura contingebant illis; scripta sunt 



CONGREGATIO GENERALIS LXXIV 33 

autem ad correptionem nostram, in quos fines saeculorum devene-
runt » ...5. 

Sicut populum Veteris Testamenti, ita Deus etiam populum in Ec­
clesia Novi Testamenti adunatum, propter infidelitatem iustitia sua in-
scrutabili in historia corripit et paenitentem gratiamque divinam implo-
rantem misericordia sua ineffabili sublevat atque omnipotentia sua salvat 
et extollit ...6. 

In historia Ecclesiae, operante Spiritu Sancto et cooperantibus vel 
etiam resistentibus hominibus, eventus saepe modo omnino inopinato 
et inexspectato sibi succedunt, quos nullo systemate theologico praevi-
dere vel comprehendere possumus. Quis, v. g., magnorum theologorum 
saec. xiii possibile putasset magnum illud schisma occidentale, quo 
Ecclesia saec. xvi dilacerata est, vel deformationes et abusus, quibus 
facies Ecclesiae tempore ante Reformationem obnubilata est? Vel, ex 
altera parte, quisnam tempore Reformationis praedicere potuisset cor-
roborationem illam mirabilem Ecclesiae, quam Deus, gratia sua, post 
Concilium Tridentinum operatus est? 

Haec consideratio indolis arcanae historiae Ecclesiae pro oecume-
nismo catholico summi momenti mihi esse videtur. Nam, sicut populus 
Dei in Antiquo Foedere, revelatione cognoscens intentionem misericor-
dem Dei, semper sperare potuit et debuit Deum etiam inopinatis actibus 
historiam populi calamitate oppressi conversurum in bonum; similiter 
populus Novi Testamenti spem fovere potest et debet fore, ut Deus 
gratia misericordiae suae modo nobis adhuc ignoto Ecclesiam suam per 
vias ducat, quas nemo ex nobis praevidere et praedicere potest. 

In schemate ergo, secundum humilem opinionem meam, hie aspec-
tus dynamismi divini in historia Ecclesiae vigentis clarius efferri deberet, 
quo Deus non tantum in communitatibus seiunctis, sed etiam in Eccle­
sia catholica eventus, evolutiones et mutationes operari potest ab ho­
dierna generatione et a nostro quoque Concilio nullatenus praevidendas. 

Quibus factis Deus unionem desideratam christianitatis separatae, 
quae hodie adhuc impossibilis videtur, possibilem reddere potest, dum-
modo omnes christiani impulsus gratiae divinae obsequantur. 

2. Secunda observatio mea descriptionem communitatum christia-
narum non-catholicarum respicit, quae in schemate praesenti praebetur. 
Optime quidem multa illa elementa ecclesiastica, quae in illis commu­
nitatibus gratia Dei conservata sunt et effectus salutares sortiuntur, in 
schemate enumerantur. Ut autem sincere fateor: mihi tota haec enume-
ratio, optima intentione facta, nimis « quantitativa », ut ita dicam, et 
tamquam mera iuxtapositio apparet. Deest, ut videtur, vinculum uniens 
ilia singula elementa. 

Indicare deberet Centrum, ad quod omnia illa elementa referenda 
sunt et sine quibus ea explicari nequeunt. Hoc vinculum et centrum 
uniens est ipse Christus, quern omnes christiani ut Dominum Ecclesiae 
profitentur, cui sine dubio christiani omnium communitatum fideliter 
serviré cupiunt et qui etiam in communitatibus seiunctis praesentia sua 
activa per Spiritum Sanctum mirabilia sua operari dignatur, non quidem 
meritis hominum, sed sola gratia misericordiae suae. 

Puto schema nostrum dialogo oecumenico instituendo melius inser-
vire posse, si modo dicta clare in textu enuntiantur. 

3. Ut unitas inter christianos iam exsistens et simul diversitas adhuc 
permanens iuste diiudicetur, magni momenti mihi videtur, ut bene 
observetur ordo, ut ita dicam] hierarchicus veritatum revelatarum, qui­
bus mysterium Christi exprimitur, et elementorum ecclesiasticorum, 
quibus Ecclesia constituí tur. 

Etiamsi omnes veritates revelatae eadem fide divina credendae et 
omnia elementa constitutiva Ecclesiae eadem fidelitate retinenda sint, 
tamen non omnia eundem locum obtinent et occupant. 

Sunt quaedam veritates, quae pertinent ad ordinem finis, v. g. my­
sterium Ss.mae Trinitatis, Incarnationis Verbi et Redemptionis, caritatis 
et gratiae divinae erga humanitatem peccatricem, vitae aeternae, etc* 

Aliae autem veritates sunt, quae pertinent ad ordinem mediorum 
salutis, ut v. g. veritates de numero septenario sacramentorum, de ipsa 
structura hierarchica Ecclesiae, de successione apostólica, etc9 Hae ve­
ritates media respiciunt, quae Ecclesiae a Christo collatae sunt pro 
via terrestri peregrinationis suae; post hanc autem cessant. 

Iamvero diversitates doctrinales inter christianos minus respiciunt 
veritates illas primarias pertinentes ad ordinem finis, sed potius illas, 
quae pertinent ad ordinem mediorum et primariis sine dubio subordi-
natae sunt ... 1 0. 

Si in schemate haec distinctio, secundum hierarchiam veritatum et 
elementorum, explicite adhiberetur, melius, ut puto, appareret unitas 
iam exsistens inter christianos" et christiani omnes ut familia saltern 12 

veritatibus primariis christianae religionis iam unita. Dixi. 

In textu scripto tradito: 1 tanquam constantem semper iisdem elementis et 
eodem fere modo semper utentem iisdem mediis salutis ad functionem suam 
expíen tem. 2 deest. 3 secundum meam opinionem. 4 Nam non tan­
tum Ecclesia ipsa in sua essentia mysterium est, sed etiam historia eius, in qua 
realitas Ecclesiae per saecula explicatur et evolvitur. 5 (1 Cor. 10 , 11 ) . 6 Hi­
storia Ecclesiae quoque mysterium iudiciorum Dei iustorum et simul misericor-
diarum, omnipotentiae et mirabilium Dei erga populum suum est. 7 deest. 
8 in regno Dei perfectae et aliae. 9 de primatu Romani Pontificis et aliae. 



CONGREGATIO GENERALIS LXXIV 35 

1 0 Unitas vero christianorum praecise consistit in communi fide et professione 
veritatum pertinentium ad ordinem finis. 1 1 inter omnes christianos iam exi-
stens. 1 2 deest. 

Secretarius generalis: Cum próxima sit suffragatio super integrum 
schema de instrumentis communicationis socialis, velint omnes Patres 
ad sua loca rediré. 

9 

E X C . M U S P. D. IOANNES CANESTRI 
Episcopus tit. Tenediensis, aux. em.mi card. Vicarii in Urbe 

Venerabiles Patres, 

Liceat et mihi qui, ut quisque vestrum, máximo gaudio afHcior quo-
ties agitur de unitate fovenda inter christianos, quaedam humillime sug-
gerere diligentiae vestrae circa cap. I schematis decreti de Oecumenismo. 

1. In nostra schemate, pag. 8, lin. 20, edicitur: « Baptizati enim 
in Christo Iesu, christiano nomine decorantur eosque Ecclesia ut filios 
agnoscit ». Nonne ad maiorem perspicuitatem habendam melius dice-
retur: « Eosque Ecclesia ut filios — proh dolor! — separates agnoscit »? 

2. Pag. 8, lin. 27, legitur: « Nonnullae etiam christianae religionis 
actiones sacrae apud fratres separatos peraguntur ». Locutio « actiones 
sacrae » mihi videtur nimis incerta et parum clara, eo vel magis si com-
paretur cum contextu qui sequitur. Dicitur enim quod hae « actiones 
sacrae » (lin. 30) « procul dubio vitam gratiae reapse generare pos-
sunt ». Non quaevis actio sacra — ut puto — vitam gratiae reapse 
generat. 

3. Pag. 8, lin. 33 , invenitur: « Ipsae Ecclesiae et communitates se-
paratae nequáquam in mysterio salutis significatione et pondere exutae 
sunt... ». I . e.: ecclesiae et communitates separatae dicuntur habere 
significationem in mysterio salutis. Forsitan in ipso textu, quaedam bre-
vissima explicatio desideratur. Nam « ecclesiae et communitates sepa­
ratae » sane non salvant ut separatae, sed quamquam sunt separatae 
quaedam media salutis (quae ad catholicam pertinent) servaverunt. 

Sed hae ecclesiae et communitates separatae 1 non specificantur per 
ista media seu vestigia Ecclesiae, specificantur e contra — proh dolor! — 
per suos errores et proinde, ut sic specificatae, non salvant. 

Per transennam, submisse notare et mihi liceat quod quae in nota 15, 
pag. 12, citantur ex Leone X I I I et ex Pió XI non referuntur ad eccle­
sias seu communitates sed ad personas individuas. 

4. Pag. 10, lin. 1, habetur: « Deus enim semper mirabilis et miran-
dus est in operibus suis ». Utique; et in casu nostra mirabilis et miran-

dus in omni baptismate v. g. etiam in haeresi collate Sed clara distinc­
t i o n hie opus est, ut mihi videtur: efficax baptismus asseritur, etiam 
in haeresi collatus, sed non ut in haeresi collatus. 

5 . Pag. 10, lin. 10, dicitur: « Divisionibus christianorum splendor 
vultus Christi in Ecclesia aliquantulum obscuratur ». Proponerem ut 
verbum « aliquantulum » supprimeretur. Nam iam nimis debile est quod 
hie dicitur de inconvenientibus separationis. 

6. Pag. 10, lin. 32. Definido oecumenismi satis obscura videtur, 
fortasse quia parum clara fuit in prima paragrapho huius schematis defi­
nido Ecclesiae unitatis. 

Inest fratribus separatis ius — quod etiam in genere omnibus 
hominibus recognoscitur a Concilio nostro in schemate decreti cui titulus 
de instrumentis communicationis socialis — , inest fratribus separatis ius 
ad cognoscendum ...2 quae sit ista unitas ad quam nos eos peramanter 
vocamus. Et hoc ipso mane dixit nobis op time em.mus card. Bea. 

At, ni fallor, si fratribus separatis agnoscitur ius, nobis, venerabiles 
Patres, extat officium. 

Dicatur ergo oportet — servatis certissime iustitia et caritate nec-
non veritate et sinceritate — , dicatur quae sit ista una ac unica Eccle­
sia, unum Christi ovile, sub uno Pastore Petro. Dixi. 

In textu scrip to tradito: 1 deest. 2 (a nobis). 

Secretarius generalis: Audiant Patres. Hoc vespere, hora quinta, in 
Patriarchali Archibasilica Lateranensi, celebrabuntur solemnes exsequiae 
in suffragium honorati viri Ioannis Gerardi Kennedy, Praesidis Statuum 
Foederatorum Americae Septemtrionalis, occisi recenter. Omnes Patres 
humanissime invitantur. Em.mi ac rev.mi DD. cardd. induent mantel-
letam et rochetum violaceum; ceteri Patres tantummodo mantelletam. 
Hora quinta, igitur, hoc vespere, in Patriarchali Archibasilica Latera­
nensi. 

Antequam communicem exitus suffragationis factae, haec pariter 
communico Patribus. Unus ex Patribus qui apparebat subsignatus in 
folio quod deploravit em.mus praeses, conquestus est cum em.mo prae-
side quod ipse nunquam subsignaverit. 

En igitur exitus quoad quaesitum genérale: 

Praesentes votantes 2.132 
Dixerunt placet 1.788 

non placet 331 
placet iuxta modum (nullum) . . . 1 

Suffragia nulla 12 

Et nunc procedí tur ad ultimam suffragationem: An placeat Patribus 
integrum schema de instrumentis communicationis socialis. Responsio 
erit: placet, vel non placet. 

10 

E X C . M U S P. D. ANASTASIUS GRANADOS GARCIA 

Episcopus tit. Cidramenus, aux. Toletanus 

Venerabiles Patres, 

Loquar de cap. I , et quidem de n. 1, cui titulus de Ecclesiae unitate 
et unicitate. 

Imprimis reverenter adhaereo animadversioni factae a S. B. Ignatio 
Petro Batanian circa ambiguitatem in describenda Ecclesiae unitate, 
praesertim in pag. 8, lin. 6; et propono ut adhibeantur praeclara verba 
Sanctissimi Domini Nostri Pauli V I in Allocutione diei 29 septembris 
aientis: « Ecclesiam unam esse et unam esse deberé; et arcanam hanc 
et aspectabilem unitatem in rem deduci non posse nisi una fide, nisi 
participatione eorumdem sacramentorum, nisi apta cohaerentia unici ec-
clesiastici regiminis ». 

Quo autem explicatio theologica de unitate Ecclesiae dilectis fratri-
bus seiunctis « facilius iter demonstret ad consensionum unitatem effi-
ciendam » sequentia principia circa unitatem statuenda videntur: 

1. Sedula distinctio fiat inter unitatem et unicitatem. Unicitas enim 
est effectus et unitatis et catholicitatis simul. Ideo Ecclesia est unica 
quia, una cum sit, ad omnes gentes extendi debet. Quod ita exprimit 
Leo X I I I in Encyclica Satis cognitum: « Partam per Iesum Christum 
salutem, simulque beneficia omnia quae inde proficiscuntur, late fundere 
in omnes homines atque ad omnes propagare aetates debet Ecclesia. Quo-
circa unicam in omnibus terris, in perpetuitate temporum, esse neces-
se est ». 

2. De unitate autem loquentes, unitas Ecclesiae obtinetur per in-
corporationem Christo: « Omnes vos — aiebat apostolus — unum estis 
(vel graece unus estis) in Christo Iesu » ...2. Per hanc enim incorporatio-
nem homo adipiscitur solidaritatem cum Christo et cum eius membris: 
« Multi unum corpus sumus in Christo, singuli autem alter alterius 
membra » ...3. 

3. Haec vero unitas, « quam Christus sanxit, propinqua iam morte, 
augusteque consecravit » ...4, est simul sanctificans. Nihil enim est aliud 
quam adhaesio vitalis Capiti nostro, Christo, omnium gratiarum fonti; 

quae adhaesio necessario secum fert unionem omnium inter se tamquam 
membra eiusdem Corporis. 

4. Principium unitatis in Ecclesia est Spiritus Sanctus, cui « at-
tribuendum est, ut omnes Corporis partes tam inter sese quam cum ex­
celso Capite suo coniungantur » (ita Encyclica Mystici Corporis ...5). 
Hoc vero principium « talis est excellentiae, ut ratione sui omnia uni­
tatis vincula, quibus vel physicum vel morale corpus copuletur, in im-
mensum prorsus evincat » ...6. 

Est ergo Spiritus Sanctus in Ecclesia simul uniens et vivificans; 
immo uniendo vivificat. 

5. Ecclesia autem ex volúntate Christi est simul visibilis scil. socie-
tas perfecta, et ideo vera unitate sociali praedita. Quam unitatem socia-
lem, modo sibi proprio spectata Ecclesiae indole hierarchica, ex ipsa 
hierarchia mutuatur. 

Etenim auctoritas hierarchica fundatur in missione Christi: « Sicut 
misit me Pater, et ego mitto vos » ...7; missione quidem a Spiritu Sancto 
vivificata. 

Haec missio triplex munus messianicum Christi perenne reddit in 
terris. Exercitium huius triplicis muneris — docendi nempe, regendi et 
sanctificandi — statim ac in hominibus effectum sortitur, producit uni­
tatem fidei, unitatem regiminis, quae et ipsa, ut verbis utamur Leo-
nis X I I I , « unitatem communionis efficit et complectitur » ...8, et uni­
tatem in participatione eorumdem sacramentorum. 

En triplex vinculum sic dictum symbolicum, hierarchicum et litur-
gicum, in quo unitas socialis Ecclesiae consistit. 

Est proinde sacra hierarchia « principium inchoandae et praesidium 
custodiendae unitatis » ...9 

Nihil mirum, si traditio ecclesiastica supremam auctoritatem Petri 
sub luce unitatis saepe saepius extollat. Sit exemplo S. Pacianus: « Ad 
Petrum locutus est Dominus: ad unum ideo ut unitatem fundaret 
ex uno » ... 1 0. 

6. Animadvertere liceat unitatem visibilem in Ecclesia numquam 
propter seipsam esse quaerendam, sed ut vehiculum unitatis intimae, ar-
canae, vitalis, communionis in caritate, vitae Christi in homine, pro 
qua Ipse Christus Patrem instanter rogavit: « Ut omnes unum sint ». 

Ita fit, ut hierarchica potestas sit causa unitatis visibilis et socialis, 
haec vero sit signum et causa unitatis invisibilis et vitalis 

Hac ratione hierarchia et ipsa, nomine Christi et ut instrumentum 
Spiritus Sancti, uniendo vivificat ...n. 

His innixus principiis, proponere audeo: Ut in n. 1 huius capitis 
unitas Ecclesiae ita describatur ut eluceat: eius necessitas ut proprietas 

Ecclesiae indita a Iesu Christo; eius vis sanctificans ex actione Spiritus 
Sancti homines Christo incorporantis; eius causa iuridica, scil. sacra hie-
rarchia; eius finis, recapitulatio omnium in Christo. Dixi. 

In textu scripto tradito: 1 (Paulus V I , ib . ) . 2 {Gal. 3 , 2 8 ) . 3 (Rom. 
12, 5 ) . 4 (Satis cognitum). 5 n. 5 5 . 6 (ib., n. 6 0 ) . 7 (Io. 2 0 , 2 1 ) . 

8 (Satis cognitum). 9 (Satis cognitum). 1 0 (Ad Sempronium, ep. 3 , n. 1 1 ) . 
1 1 « In ea disposita est communicatio Chr i s t i» (S. Irenaeus, Haer. 3 , 2 4 ) . 
1 2 Nunc vero: sacra hierarchia, quae ut finem habet, vi suae missionis, salutem 
animarum unitate ecclesiali cohaerentium, tanquam dispensatrix mysteriorum Dei, 
prae oculis semper habere debet monitum apostoli: « inter dispensatores quaeritur 
ut fidelis quis inveniatur ». Fidelis ergo sit oportet missioni suae, quae vere est 
missio unitatis et vitae. I ta certe ministrando serviet populo Dei . 

Moderator: Velint Patres audire! Instante iam próxima conclusione 
huius periodi conciliaris, moderatores, iuxta Ordinem Concilii Oecume-
nici Vaticani II, art. 57, par. 6, Patribus proponunt hoc quaesitum: An 
placeat Patribus iam concludi disceptationem circa cap. I schematis 
de Oecumenismo, ita ut transitus fieri possit ad disceptandum de cap. I I 
eiusdem schematis? 

Patres quibus concludi placet velint surgere. Assignatores faveant 
videre! 

[Intervallum]. 

Patres quibus iuxta articulum et paragraphum praedicta ius manet 
loquendi, hodie nomina sua secretariatui velint tradere. 

Secretarius generalis: Moderabitur disceptationem circa cap. I I de 
Oecumenismo em.mus ac rev.mus D. card. Iulius Dopfner, arch. Mona-
censis. 

Loqui postulaverunt: em.mus ac rev.mus D. card. Ioseph M. Bueno 
y Monreal, arch. Hispalensis in Hispania; exc.mi DD. Michael Darman-
cier, vie. ap. Insularum Wallis et Futuna in Polynesia, Nicolaus Mar-
giotta, arch. Brundusinus in Italia, Stephanus Desmaziéres, ep. aux. 
Burdigalensis in Gallia, Petrus Martin, vie. apost. Novae Caledoniae in 
Oceania, Villelmus Conway, arch. Armachanus in Hibernia, Michael 
Klepacz, ep. Lodzensis in Polonia, Antonius Cardoso, ep. aux. Bejensis in 
Lusitania, Ioannes Gay, ep. Imae Telluris in America Centrali, Augusti-
nus Farah, ep. Tripolitanus pro Melchitis in Libano, Alfonsus Sanchez, 
ep. Papantlensis in Mexico, Franciscus Hengsbach, ep. Essendiensis in 
Germania, Carolus Himmer, ep. Tornacensis in Belgio, Ioannes Nuer, 
ep. coad. Thebanus in Aegypto, Vincentius Enrique, ep. Celsonensis in 
Hispania, Franciscus Tómasele, ep. tit. Butiensis in Cecoslovachia, Con-

radus Mingo, arch. Monds Regalis in Italia, Eduardus Necsey, ep. adm. 
ap. Nitriensis in Cecoslovachia, Paulus Schmitt, ep. Metensis in Gallia, 
Salvator Baldassarri, arch. Ravennatensis in Italia, Philippus Hannan, 
ep. aux. Vashingtonensis in Statibus Foederatis Americae Septemtrio-
nalis. 

E M . M U S P. D. IOSEPH M. C A R D . BUENO Y MONREAL 
Archiepiscopus His pal en sis 

Venerabiles Patres, 

Cap. I I « de Oecumenismi exercitio » practicam methodum dialo-
gum oecumenicum ducendi completam et bene ordinatam offert, iuxta 
tria elementa: purificationem, orationem et operationem, quae proficua 
nos auspicari licet bona in via ad sinceram inter christianos unionem 
devinciendam, donee ad optatam unitatem, faxit Deus, deveniamus. 

Nonnulla tamen addere velim. 
1. Initium et primus gressus, fons omnium bonorum qui ex oecu-

menismo exspectantur, abs dubio in oratione unanimi reponendum est, 
de qua in n. 7. Optarem ut in eo specialis mentio fieret de Sanctissima 
Eucharistia, quae est signum efficax unitatis; et de Beatissima Virgine 
Maria, Matre Ecclesiae omniumque qui in sanguine Christi unam red-
emptionem invenerunt. 

Minus placet verbulum « officiali », in lin. 27 pag. 16; forse melius 
« cultu publico » diceretur. 

2. Distinguenda quidem Renovatio Ecclesiae, de qua in n. 4, et 
conversio cordis, de qua in n. 5. Sed in textu videntur quodammodo 
permixta elementa quae ad aliud et ad aliud obiectum spectant. 

Renovatio Ecclesiae potius referenda videretur ad actionem vere ec-
clesialem, ut est motus biblicus, liturgicus, praedicatio verbi Dei, ca-
techesis, apostolatus laicorum, vitae religiosae novae formae, spiritua-
litas matrimonii, doctrina et activitas Ecclesiae in re sociali, etc. Quae 
omnia valde quidem conferunt sive ad vultum Ecclesiae demonstran­
dum, sive ad internam renovationem et conversionem cordis, qua chri-
stiani, adaucta fidelitate erga suam ipsorum vocationem, versus unitatem 
proper abunt. 

Ea quae in linn. 10 et 11 pag. 15 ad dialogum cum fratribus sepa­
ratis referuntur, transferendae potius essent ad n. 8. 

3. N. 8 mutuam fratrum cognitionem attendit. Ast non sufficit ut 
mutuo se cognoscant; opus est adhuc ut commune patrimonium spiri-

tuale, quod etiam fratres separati haereditate a Christo acceperunt, exal-
temus et perficiamus. Necesse etiam est ut, mediante dialogo illo oecu-
menico, sincera caritate ducto, communi studio verum fundamentum et 
naturam unitatis qua Christus voluit Ecclesiam suam praeditam, melius 
in dies et profundius cognoscatur; sensus sacramenti baptismatis, valor 
liturgiae, cultus eucharisticus communitarius, germanae Patrum tradi-
tiones, etc., magis ac magis ad conscientiam vivam efferantur. Hac via 
certe unitas inter christianos primo magis optanda apparebit super fun­
damentum illius spiritualis patrimonii, et futuram perfectam in unitate 
Ecclesiae Christi exspectare licebit, Dei adiuvante gratia. 

4. Maximi momenti sunt ea quae in n. 11 referuntur de coopera-
tione cum fratribus separatis erga communia incoepta ad perfectiorem 
reddendam humanam conviventiam, si fructus sint caritatis oecumeni-
cae. Oporteret tamen expressam faceré mentionem de communi opera 
ad fovendam conscientiam dignitatis humanae, libertatis et respectus iu-
rium humanorum ubique terrarum, atque de pace inter nationes promo-
venda et apparatu bellico, máxime catastrophico, deprimendo. 

Sed urgenter in schemate desideratur alia cooperationis ratio, sine 
qua oecumenismus evanescit, nempe: de ordinanda cooperatione in pro­
pagation evangelii; et hoc, sive inter non christianos, sive inter christia­
nos diversarum confessionum. 

Schema memorat « admirationem eorum qui divisionum inter chri­
stianos testes sunt ». Non solum, sed et scandalum et causa sterilitatis 
nuntii salutis ponitur, si praecones Christi diversa evangelia praedicant 
iis qui evangelium nondum receperunt. Hinc et confusio et despectus 
evangelii oritur inter ipsos. 

Si vero id occurrat inter christianos, nemo non videt quam gravis-
sima dissensionum causa est proselytismus, ex una aut ex altera parte, 
si nomine unius Christi Domini diversa evangelia praedicantur, nec 
forse semper pacato animo aut mediis honestis, ad christianorum con-
versionem. Licet evangelium a saeculis alicubi iam praedicatum fuerit 
et firmiter in corde fidelium radicatum, si aliud dein diversum evange­
lium ab aliis iisdem praedicatur, sub specie quidem amoris et fiduciae in 
Christum, quis vitare poterit quod non pauci, praesertim iuvenes et 
rudi, gravissima confusione et diffidentia capiantur et in indifferentismum 
tandem misere ruant? Quod si praeterea, sensus qui máxime cordi fide­
lium sunt, ut amor erga Sanctissimam Eucharistiam, devotio erga B. Vir-
ginem Mariam, fidelitas erga Romanum Pontificem, offendantur, nihil 
mirum si dissidia et iurgia oriantur et separatio fratrum in abyssum 
mutetur. 

Equidem dialogus oecumenicus, ex definitione, proselytismum exclu-

dit seu animum convertendi colloquentes; sed etiam dicendum est quod 
nihil magis contrarium paci oecumenicae quam actio proselytistica inter 
ipsos christianos. Nulla exstaret dificultas ad religiosam libertatem inter 
christianos (loquor non de principiis, sed de applicationibus) si ii radi-
citus abstinerent ab hac ratione agendi, praedicandi nempe evangelium 
ubi evangelium iam viget, fortasse a saeculis, et adhibendi calliditates 
aut media quibus christiani simplices errore circumveniuntur. Non ti-
merem libertatem religiosam religionum non christianarum, iudaeorum, 
musulmanorum, etc.; timeo vero, proh dolor, libertatem praedicandi no-
stris fidelibus aliud evangelium, praeterquam illud quod nobis a saecu­
lis praedicatum fuit. 

Vellem igitur ut in schemate vehemens votum exprimeretur: Ut 
Oecumenismus vigeat, optandum valde est ut in praedicatione evangelii 
omnes christiani fratres modum servent in caritate et pace, et aliqua coor-
dinationis ratio sincero animo inter ipsos statuatur ad perniciem anima-
rum vitandam. « Nolumus enim — sunt verba dilecti Pontificis — fidem 
nostram esse causam ob quam cum illis concertemus ». Dixi. 

12 

E X C . M U S P. D. MICHAEL DARMANCIER 

Episcopus tit. Auguritensis, vie. ap. Insularum Vallis et Futuna 

Venerabiles Patres, carissimi Observatores, 

Brevissime loquar de par. 7, cui titulus « De oratione unanimi ». 
Huius paragrayphi laudo duo praecipua argumenta, scil.: 

a) Commendationem ut catholici frequenter ad precationem con-
veniant pro Ecclesiae unitate, libenterque ad publicas oecumenismi spi-
ritualis significationes occurrant, qui tamquam anima totius motus oecu­
menismi revera existimandus est. 

b) Commendationem ut, in quibusdam adiunctis, catholici cum 
fratribus separatis in oratione consocientur, remota quavis communica-
tione in cultu officiali. 

In praedictis tamen non indicantur spiritus et obiectum huius ora-
tionis, quibus quidem differentibus, oratio unanimis esset prorsus im-
possibilis. 

Quidquid est de controversiis ad ultimam determinationem huius 
obiecti pertinentibus, mihi videntur tria de huius orationis radice bre-
viter dicenda, in eo evangélico modo quo fratres separati nobiscum con-
venire possint: 

1. Oratio sacerdotalis Chrisd (prout in cap. 17 S. Ioannis legitur) 
ea perfecte exposcit quae ad visibilis unitatis mysterium pertinent. Quae 
quidem unitas vere est mysterium cum in ea appareat Corpus Christi 
mysticum: soli Deo perspectum est solaque Christi oratio huic mysterio 1 

adaequatur. 
2. Christi pro unitate oratio post Coenam prolata non est solummodo 

historicus eventus: Dominus enim in gloria Patris redux continuo pro 
Ecclesia sua intercedit, et hanc intercessionem in membris Corporis my-
stici exprimit; a. v.: inter fructus quos Mystica Vinea, i. e. Christus,2 

per ramos suos profert, hanc orationem pro unitate licet annumerare, 
cum in ea eminenter Christi caritas a nobis exprimatur. Attamen, ut 
scribit S. Paulus ad Romanos: « Quid oremus sicut oportet nescimus, 
sed ipse Spiritus postulat pro nobis gemitibus inenarrabilibus. Qui autem 
scrutatur corda, scit quid desideret Spiritus ». Proinde, sicut semper 
aiebat Pater Paul Couturier, et in hac ipsa congregatione generali dixit 
em.mus card. Beaf nihil melius postulare possemus nisi ipsam unitatem 
quam Christus vult, et quibus mediis ipse vult efficiendam. 

3. Haec humilis et docilis deprecatio, quae mysterii limen non calcat, 
est orationis unanimis conditio sine qua non. Sic in Christo deprecantes, 
men tern Evangelii nostram facimus, cum omnibus Christi discipulis con­
cordes sumus. Nunquam autem fratres separati pro reditu ipsorum ad 
nos nobiscum orarent. 

Proinde humiliter propono ut addantur par. 7, post citationem 
Ioannis Evangelii « ut omnes unum sint », sequentia verba: 

« Pro unitate orantes, nec alia ac ipse Christus rogare debemus, 
cum sola Christi oratio ea perfecte postulat quae ad unitatis mysterium 
pertinent. A. v., illi consentiendum est ut orationem suam, quae nunquam 
deficit, ipse in corde nostro indesinenter suscitet ». Dixi. 

In textu scripto tradito: 1 illi. 2 deest. 3 deest. 

13 

E X C . M U S P. D. NICOLAUS MARGIOTTA 
Archie piscopus Brundusinus 

Venerabiles Patres, 

Loquor « de Oecumenismi exercitio », in cap. I I , pag. 16, art. 8 
« De fraterna mutua cognitione ». 

Quoniam « Fratrum separatorum animum cognoscere oportet » et 

« ad haec necessario requiritur studium, quod secundum veritatem et 
animo benevolo peragatur », quoniam etiam « catholici acquirant oportet 
omnino meliorem fratrum separatorum doctrinae et historiae, vitae cul-
tualis et asceticae cognitionem, psychologiae religiosae nec non cultu-
rae, quae fratrum separatorum propria est », atque ad eis fidem nostram 
aptius exponendam, humiliter propono ut, subsistente Índice librorum 
heterodoxorum, sicut utili et opportuna indicatione (hac de re verbum 
«prohibitum » altero verbo reponere oportebit), excommunicationis 
poena tollatur legentibus et retinentibus libros qui et ad illarum doctri-
narum scientiam pertineant et bona vere christiana, quae apud fratres 
separatos inveniuntur, contineant, etiam ad mutuam aestimationem et 
comprehensionem in caritate magis magisque fovendam. 

Hoc modo fratrum separatorum doctrinae et historiae, vitae cultua-
lis et asceticae cognitio definite expediri potest. Eo accedit ut poenae ef-
ficientia, nostra praesertim aetate, nullius immo quidem minimi mo­
menti sit, cum, necessariis neglectis cautelis, plerique christifideles omne 
legendi studium explere cupiant. Quorum nonnulli sincera fide, alii extra 
Ecclesiam viventes, libros qui vocantur prohibiti legunt, alii denique, 
boni christifideles, digni sunt qui libris improbatae lectionis utantur, 
quibus autem fides nostra habeatur. Dixi. 

14 

E X C . M U S P. D. STEPHANUS DESMAZIÉRES 

E pisco pus tit. Bybliensis, aux. Burdigalensis 

Loquar de finalitate oecumenica omnis pastoralis actionis. Liceat 
mihi sermonem incipere, citando Observatorem, mihi bene no tum ac 
carum, qui in hoc momento sane me audit: ipsum enim audivi dicen-
tem: « In aula S. Petri, praesentia Observatorum testis est maximae et 
dolorossissimae absentiae ». Venerabiles Patres, quis ex nobis possit se 
dicere amantem discipulum Christi, si maneat insensibilis huic absen­
tiae, quae Cor Divinum laedit, et illius Cordis consiliis obstat? 

Unitatem enim christianorum, Christus Patrem rogavit; pro hac uni­
tate mortuus est, et hac unitate fidem mundi provocare voluit. 

Tum cum Concilium oecumenicum ad spem aperit omnium mentes, 
nonne esset culpa — gravis culpa — contra Spiritum Sanctum, manere 
insensibilem, immo forsan obstantem motui oecumenico: consequentiae 
essent infaustissimae pro Regno Dei, per longissima témpora! 

Atqui, hoc schema, in cap. I I , cum describit Oecumenismum in exer-

citio, gravem et certam responsabilitatem in hac materia omnium Pasto-
rum cuiuscumque regionis insinuat. Nam: 

1. Hoc caput II est omnino pastorale et1 exacte corresponder menti 
Ioannis Papae XXII I , tam carissimae memoriae. Mentem enim suam 
saepe aperuit Ioannes Papa, in illis sermonibus quos in memoria fer-
venter omnes tenemus, scil.: ostendere mundo Ecclesiam purificatam, 
ac quasi iuvenilem iterum factam — sine macula, sine ruga — et hoc 
spectaculum futurum esse pro fratribus separatis quasi invitationem ad 
unitatem quaerendam, et inven iendam. 

Idem sonat hoc schema, nos omnes invitans ad renovationem vitae 
et conversionem cordis. Ex utraque parte, idem finis proximus: reno-
vatio Ecclesiae; idem finis ulterior: unitas christianorum.2 

Sane debet Ecclesia depositum fidei fideliter custodire, debet etiam 
secundum hanc fidem vivere. 

...3 Evangelium praedicare, bonum est! Addere testimonium, melius! 
Et cum testimonium nostrum semper est imperfectum, oportet ut sem­
per humiles maneamus, ut veritati conformes fiamus. 

Quis vestrum, venerabiles Fratres, non vehementer commotus est, 
cum, prima die Concilii, in hac aula, Paulus Papa VI , in admirabili ser­
mone suo, ad fratres separatos sese convertens ex toto corde, culparum 
veniam humiliter rogavit et donavit? Quam evangelicus sonus! Quam 
christiana vox! 

Placet ergo quam máxime hoc caput, tam evangelicum, tam pasto­
rale, tam conforme menti Ioannis Papae* 

2. Immo mihi videtur par. 9 maximi momenti, et deberet esse, 
meo sensu, paulo amplior et magis instans. 

Etenim oecumenismus non est specialistis reservatus, sed iam spec-
tat ad omnes pastores, et totam eorum actionem pastoralem, omnes 
nos, dicam, episcopos, etiam si in nostris dioecesibus non inveniuntur 
fratres separati: universa Ecclesia, omnes 5 presbyteri, omnes6 fideles, 
— velint, nolint — , in hunc dialogum cum fratribus separatis in solidum 
inducuntur. 

Iam non solum Observatores, sed etiam omnes7 quotcumque illi 
repraesentant, nos observant. Declarationes nostras legent forsan, certe 
quomodo vivamus aspicient. 

Quapropter urgens mihi apparet hoc munus pastorale, scil., erga 
presbyteros et laicos, invigilare ut inter se veré collaborent: ut Sacras 
Scripturas melius cognoscant, et in lectione divina Deum dóciles auscul-
tent; ut Liturgiae Eucharisticae conscie et actuóse participent; ut sacra­
menta minus mechanice recipiant, et magis « in Spiritu et veritate ». 

De his omnibus, fateri debemus, venerabiles Fratres, quod exempla 

nobis praebent aliquando fratres separati, exempla quae sincere admirari 
possimus (caritas non est « sensu unico »!), admirari et etiam — cur 
non? — in spiritu aemulari. 

Haec omnia sunt ergo magni momenti relate ad oecumenicum dialo-
gum: nam non solum dialogo favent, sed iam in actu dialogum faciunt. 

Et vicissim, haec cura oecumenica multum affert ad actionem pastora-
lem: id expertus sum per plures annos ut parochus magnae paroeciae. Est 
enim stimulus permanens, zeli pro pastore, sanctitatis pro fidelibus. 

Velimus, nolimus, omnis actio pastoralis iam habet finalitatem oecu-
menicam. 

Huius rei conscios fieri oportet hodie omnes pastores. 
Sic, universa Ecclesia, eodem motu, ad unitatem progredietur: uni­

tas invenitur non regressu, sed progressu. 
Recenter, Summus Pontifex Observatores excepit, et unus ex illis 

nomine ceterorum, dilectissimus Professor Skydsgaard, ait ad Summum 
Pontificem: « In via sumus ». Et Papa illi respondit: « Ergo adhuc non 
pervenimus! ». 

Et concludo, ego, pro omnibus simul ad Christum conversis: « Igitur, 
progrediamur, in nomine Domini! ». 

In textu scripto tradito: 1 deest. 2 Ecclesiae. Quare huius schematis 
cap. I I mihi valde placet. 3 Ceteris. 4 deest. 5 universi. 6 uni-
versi. 7 deest. 

Animadversiones addilae: 

Additio proposita in cap. I I , n. 9, lin. 16 : « Hodie universa Ecclesia in motu 
oecumenico in solidum inducitur: cuius rei magis interest omnes pastores con­
scios fieri, etiamsi in eorum dioecesibus non inveniuntur fratres separati; etenim 
omnis iam actio pastoralis, evangélica praesertim et litúrgica ad mentem Concilii, 
certocertius finalitatem oecumenicam habebit quam faustissimam ». 

15 

E X C . M U S P. D. PETRUS MARTIN 
Episcopus tit. Selinusiensis, vie. ap. Novae Caledoniae 

Venerabiles Fratres, humanissimi Auditores et Observatores, 

Si quidem inveniuntur in toto orbe terrarum aliquae plagae ubi 
triste fulgeat divisio christianorum, tales sunt certe Insulae Oceaniae. 
Liceat mihi, cui pastori versari in his insulis datum est, aliquid expri-
mere de « exercitio Oecumenismi ». Quas animadversiones subscripse-
runt 15 Patres et approbaverunt 40 alii. 

Prius, in genere adnoto: in hoc schemate, et specialiter in hoc ca­
pitulo, quod « de oecumenismi exercitio » tractat, nihil dicitur de me-
thodo et normis circa oecumenicum dialogum. Quae enim in par. 10 pro-
ponuntur « de modo exprimendi et exponendi doctrinam fidei », necnon 
cautiones contra « falsum irenismum » (lin. 22) quae quodam modo huic 
quaestioni referuntur, valde insuficientes videntur. Exc.mus De Smedt, 
anno elapso, in hac aula, normas oecumenismi clare delineaverat; illas 
vero sperabamus simul collectas in nostro schemate reperire. Dantur 
quidem referentiae circa Instructionem « de Motione oecumenica » (no­
ta 2 in fine pag. 18), sed istae normae sunt nimis generales et negativae. 
Praeterea hoc documentum, quod iam anno 1949 ortum est, nunc exac-
tum specialistis videtur. 

Fratres a nobis separad hoc exspectant quod Ecclesia Romana ad 
verum dialogum habendum sese inducat, in quo omnes colloquentes 
aequo iure interveniant, immo in quo omnes colloquentes (i. e. Ecclesiae) 
patiantur seipsos in causam poni, in a. v. sinant ut de propria emenda-
tione agatur. Durante recenti conferentia « de Fide et Constitutione » 
(vulgo dicta Faith and Order), habita in Canada, in civitate Montreal, 
plures oratores obiecerunt Ecclesiae catholicae quod, usque nunc, dialo­
gum istum recusavit, necnon quod nullo modo tolerat seipsam in causam 
poni, i. e. ut de propria emendatione agatur, dum, e contrario, talis est 
usus in Consilio Oecumenico Ecclesiarum (World Council of Churches). 

Dici solet quod Ecclesia catholica talem usum permitiere nequit. 
Et tamen, quid aliud facimus in hac aula, coram Observatoribus? Proinde 
haec quaestio proponitur: Nonne melius esset Ecclesiae tolerare ut de 
sua propria emendatione disputetur, inter saltern definiros términos, 
potiusquam hoc punctum fundaméntale eludere? 

Non potest ceterum impediri ut Ecclesia, velit nolit, in causam po-
natur, aequo iure ac ceterae Ecclesiae et communitates christianae ab 
hominibus qui Ecclesias secundum earum modum vivendi et agendi iudi-
cant reiiciuntque si non reperiant in eis conformitatem Fidei quam pro-
ferunt. 

Quod nobis verbis Evangelii in Matthaeo, cap. 5 (beatitudines), et 
25 (parabola ultimi iudicii) satis indicatur. 

Nonnulli Patres conciliares ad hos textus iam se retulerunt, tales 
exc.mi Hakim et Boillon in disceptatione de Ecclesia. Mihi videtur in 
hoc schemate quaestiones sequen tes explicite proponendas: 

1. Quod attinet ad beatitudines: 
Utrum corpus sociologicum Ecclesiae exprimat modo visibili, in sua 

facie externa, in sua agendi ratione, in sua vita, evangélicas beatitudines 

et insuper earum primam: « Beati pauperes spiritu », scil. humilitatem 
et paupertatem? 

2. Quod attinet ad ultimum iudicium: « Esuriebam... » etc.: 
Quomodo sentimus de humanitate dolente et paupere quae ad 

duas partes hominum extendi tur, et sustinet maius pondus peccati? de 
ilia humanitate cui Christus, in parabola cap. 25 Matthaei, seipsum 
identificare voluit? 

Utrum haec miserior humanitas sit pro nobis signum praesentiae 
Christi ad quam nos attendamus? memores verborum Ioannis XXIII , 
venerabilis memoriae, quae rursum card. Montini ante electionem ad 
Summum Pontificatum protulit: « Pauper est imago Christi et quasi 
vivens sacramentum ». 

Utrum sit pro tota Ecclesia exhortatio directa ut sese melius con-
formet Christo, per huius humanitatis servitium? 

Utrum tandem in ea videamus iudicem Ecclesiae, quae per Chri­
stum nos iudicabit die novissimo et etiam in praesenti? 

Huiusmodi reflexiones quidem ad Oecumenismum spectant. Qui­
bus non possumus indiff eren tes manere. Oportet igitur et convenit ut de 
illis in schemate nostro mentio fiat. 

Humanitas dolens et pauper, et nempe ille populus Dei qui exten­
di tur ad mundi dimensiones, exspectat utique ut ab Ecclesia sibi ape-
riantur thesauri Christi amoris et salutis. Non super verbis, sed super 
factis Ecclesiam iudicat. 

Proinde Ecclesia Romana, sicut ceterae Ecclesiae et communitates 
christianae debent simul hac de re examen conscientiae agere, sibi sua-
dentes ut ad viam unitatis, practicum exercitium caritatis celeriores 
effectus producat quam argumentationes in abstracto. 

Certo certius, hoc haud minimi ponderis esset, si in lucem profer-
retur haec Veritas, nimis quidem in oblivione usque nunc relicta, ita ut 
roboraretur cum fratribus a nobis separatis cooperatio de qua cetero-
quin egregie loquitur par. 11 . 

Et conclusiones meas ad secretariatum affero.1 Dixi. 

In textu scripto tradito: 1 Conclusio. Humiliter propono ut in finem par. 1 1 , 
sequens textus addatur: « Ad efficaciorem cooperationem cum fratribus a nobis 
separatis fovendam, sequentia semper in memoriam revocanda essent: Humanitas 
pauper et dolens, quae maius pondus peccati sustinet, cuique Christus in para­
bola Mt. 2 5 seipsum identificare voluit, est signum cuiusdam praesentiae Christi, 
exhortatio directa toti Ecclesiae facta ut sese melius conformet Christo per huius 
humanitatis servitium, iudex qui Ecclesiam per Christum sanciet die novissimo et 
etiam in praesenti. Proinde Ecclesia catholica ceteraeque Ecclesiae et communi­
tates christianae ita invicem aemulari debent, tanquam corpus sociologicum, in sua 

facie externa, in sua agendi ratione, in sua vita, ut evangélicas beatitudines et 
insuper earum primam " Beati pauperes spiritu ", scil. humilitatem et paupertatem, 
exprimere valeant ». 

[Subsignaverunt etiam] Alfred Ancel, év. aux. Lyon; André Fauvel, év. 
Quimper; José Vicente Tavora, arch. Aracaju; Carlo van Melckebeke, év. Ningsia; 
Antonio Fragoso, vie. cap. Sao Luis; Pierre M. card. Gerlier, arch. Lyon; Carolus 
M. Himmer, ep. Tornacen.; E . Loosdregt, év. tit. Amaura, vie. ap. Vientane; 
Jouhannes Nuer, Louxor; H. Golland Trindade, arch. Botucatu; G . Mercier, év. 
Laghouat; O. Sevrin, év. tit. Mossina; Michel Darmancier, vie. ap. Wallis et 
Futuna. 

Secretarius generalis: Communico imprimis exitum suffragationis 
factae circa integrum schema de instrumentis communicationis socialis: 

Ergo schema a Patribus congregationis generalis probatum est. 

Hoc vespere erit etiam in hac Basilica Vaticana, uti iam nuntiatum 
est, solemnis caeremonia in honorem S. Iosaphat, cuius exuviae iam 
translatae sunt in altare dicatum S. Basilio Magno. Patres humanissime 
invitantur. 

Attendatis, Patres venerabiles! Nos iam recepimus plures elenchos 
nominum quod attinet ad electionem faciendam feria quinta próxima. 
Res, quae videbatur facilis, est revera implexa. Aliquae conferentiae 
tantum nomina dederunt, quin indicarent sedem episcopalem vel munus. 
Aliquae conferentiae in unum coaluerunt et exhibuerunt elenchum uni-
cum. Attamen quid factum est? Quaedam Conferentiae, quamvis exhi-
buerint elenchum unicum, alium elenchum per se singulae exhibuerunt. 
Porro, ut res fiant expedite et clare, secretaria statuit attendendas esse 
tantummodo notas quae secumferunt subsignationes exhibentium; ita 
ut, si v. g. nota vel elenchus factus sit pro his et his conferentiis episco-
palibus, et subsignatio habeatur illius qui fidem faciat et responsabilis 
sit, nulla alia nota poterit acceptari a conferentiis quae iam inclusae sunt 
in illa nota única. Secus maxima confusio habebitur. Quod iam dictum 
erat in hac aula, erat clarum, sed videtur non fuisse ab aliquibus saltem 
clare intellectum. 

Secretaria generalis, quae responsabilitatem ipsa in hac re habere non 
potest, publicabit singulos elenchos cum indicatione omnium conferen-
tiarum, vel conferentiae, quae ilium elenchum exhibuerunt, ita ut respon-

Praesentes votantes 
Dixerunt placet 

2.112 
1.598 

503 non placet 
Vota nulla . 11 

sabilitas sit tantummodo illorum qui subsignationem apposuerunt. Aliud 
faceré non possumus. 

Cum, ut dixi, res aliquod tempus requirat, rogantur iterum prae-
sides conferentiarum episcopalium ut ante horam quintam huius diei no­
tas exhibeant, vel in hac basilica, vel etiam in nostris officiis in Via Ser-
ristori, 10. Poterunt notas relinquere ianitori, seu ostiario, clausas in 
involucro, cum enixa adhortatione ut statim deferat vel ad officium vel 
ad habitationem secretarii generalis. 

Em.mus card. Ioseph Frings rogat ut communicem omnibus archie-
piscopis et episcopis Germaniae conferentiam quae erat statuta pro hoc 
vespere, attentis caeremoniis quae celebrabuntur hoc vespere et de 
quibus notitia data est tantum hoc mane, in aliam diem, quae communi-
cabitur, differri. Gratias. 

Moderator: Próxima congregatio generalis erit crastina die, hora 
nona. 

Em.mus P. D . card. EUGENIUS T I S S E R A N T : Reponatur Sacrosanc-
tum Evangelium. 


